
Predgovor

       Ovaj nastavni materijal nastaje u svijetu u kojem je potpuno normalizirano da u jednom danu bude 
ubijeno 120 civila u Gazi i da su glasovi koji to osuđuju i pozivaju na odgovornost tako nemoćni i 
slabašni. Zavjet dat poslije Drugog svjetskog rata „NIKADA VIŠE“ već je više puta pao na testu, pa je 
zadaća svih mislećih ljudi da upregnu sva znanja i vještine, sve svoje sposobnosti da zavjet postane 
postojan, a svijet humaniji i ljepši, za sve ljude, svu djecu – bez izuzetka. 

      Znamo da se kultura sjećanja mora graditi pažljivo kod djece i omladine. Podučavanje mora biti u 
pravoj tački pedagoške ravnoteže: da ne potakne na potencijalnu želju za osvetom niti da proizvede 
viktimizaciju i defetizam sa primjesama depresije i anksioznosti. Pristupajući odgovorno tom zadatku 
Ministarstvo za odgoj i obrazovanje je uradilo reviziju Nastavnog materijala o izučavanju opsade 
Sarajeva i zločina genocida počinjenog u Bosni i Hercegovini u periodu 1992-1995. godine u osnovnim 
i srednjim školama u Kantonu Sarajevo. Angažovali smo znalce iz oblasti izučavanja ratnih zločina, 
poznavaoce međunarodnog humanitarnog prava, historičare i posvećene praktičare iz nastave i škola.

      Ovaj materijal zapravo je revidirani materijal iz 2018. godine koje je izdalo tadašnje Ministarstvo za 
nauku, obrazovanje i mlade Kantona Sarajevo. Pripremljen je za škole, a namijenjen je nastavnicima i 
učenicima. Sadržaji su  primjereni i korisni za očuvanje i razvijanje kulture sjećanja na ubijene građane 
Sarajeva tokom opsade grada i na žrtve genocida. Ponuđeni sadržaji edukativnog su karaktera s ciljem 
da se nastavnici i učenici upoznaju s hronologijom događaja, obimom i razmjerama zločina i, što je 
najvažnije, samim kontekstom u kojem su zločini počinjeni.  Tako postižemo da do učenika dođe jasna 
informativna slika, uz mogućnost dubinskog razumijevanja uzroka i posljedica. Brojni podaci u 
kvantitativnom smislu, ali i kvalitativna analiza kao podloga, ukazuju na to da je postojala jasna namjera  
teroriziranja građana Sarajeva, uključujući i djecu, te precizno planiran masovni zločin genocida. Jedan 
od osnovnih ciljeva Nastavnog materijala jeste da učenike podučimo o svim užasima rata, kada su djeca 
ostajala bez roditelja, bez djedova, nana, baka, braće i sestara, vršnjaka, drugara, kada su roditeljima 
ubijana djeca, a sve navedeno posebno bi trebalo razviti svijest o specifičnosti geopolitičkog konteksta 
i okruženja, što samo po sebi poziva na budnost, na aktivno čuvanje mira, na opismenjavanje o 
budućnosti i otpornost na promjene koje se dešavaju u okruženju, ali i savremenom svijetu. Pokušaji 
revizionizma historijskih činjenica, negiranje zločina, glorificiranje zločinaca, kao i aktivno 
naoružavanje zemalja okruženja, što je direktno suprotno duhu i slovu Dejtonskog mirovnog sporazuma, 
sve ljubitelje mira poziva da ZNAJU i da PAMTE. 
     Nesporna je historijska i pravosudna činjenica da su agresorske snage terorizirale civilno 
stanovništvo artiljerijom i drugim oružjem nekadašnje zajedničke Jugoslavenske narodne armije, vršile 
urbicid, kulturocid i najstrašniji zločin - genocid. Na te sile mraka stanovnici Sarajeva  i „sigurnih UN-
ovih enklava“ odgovarali su svjetlom: prkosom, čuvanjem pluralizma, priređivanjem pozorišnih 
predstava, pokrenuli su filmski festival, pravili radio i TV program, organizirali nastavu u podrumima, 
osnivali čak nove škole, liječili pod svijećama, smišljali alternativne oskudne kulinarske recepte, 
vjenčavali se i postajali roditelji, ispraćali svoje vojnike da se bore protiv agresora. Sjećanje na ovu 
borbu između tame i svjetla trajat će sigurno koliko žive ljudi koji se ovog perioda živo i lično sjećaju. 
Kroz obrazovni sistem potrebno je učiniti sve da sjećanje na ovu borbu traje vječno. Lekcije iz 
opkoljenog Sarajeva i o opkoljenom Sarajevu, lekcije o hrabrosti i solidarnosti svih koji su iz Srebrenice 
pokušali doći do slobodne teritorije,  ulaze u svjetsko naslijeđe kolekcija svih hrabrih, prkosnih otpora 
zlu. Uvijek je dobro biti na pravoj strani historije i to naši potomci, od sada do kraja svijeta, mogu s 
ponosom isticati. Genocid - presuđeni i nepresuđeni - ostat će mrlja na savjesti čovječanstva. Rezolucija 
Generalne skupštine o genocidu u Srebrenici obavezuje obrazovne sisteme širom svijeta da daju 
doprinos da se zločin ne zaboravi i da se s poštovanjem prisjetimo žrtava, te čvrsto odlučimo da ćemo 
cijeli život činiti sve da svijet postane bolje i sigurnije mjesto za život. Neka ovo bude naš doprinos 
tome. 

Naida Hota-Muminović,
ministrica za odgoj i obrazovanje u Vladi Kantona Sarajevo

UVOD

   Drage učenice i učenici,

pred vama je izmijenjeno i dopunjeno izdanje Nastavnih materijala za izučavanje opsade 

Sarajeva i zločina genocida počinjenog u Bosni i Hercegovini u periodu od 1992. do 1995. 

godine, koje izučavamo i u osnovnim i srednjim školama u Kantonu Sarajevo.

   U devetom razredu se prvi put susrećete sa izučavanjem agresije na Bosnu i 

Hercegovinu, a tokom srednje škole u prvom i drugom razredu stručnih i tehničkih škola i u 

drugom i četvrtom razredu gimnazija proširujete svoja znanja. Ponuđeni nastavni materijali su 

u skladu sa realizacijom nastave prema ishodima učenja dokumenta kurikulum za predmet 

Historija koji izučavate u osnovnim i srednjim školama Kantona Sarajevo.

   Na osnovu analize i evaluacije nastavnih materijala izrađenih 2018. godine, smatrali 

smo opravdanim i neophodnim proširiti i dopuniti navedene nastavne materijale novom 

nastavnom temom općeg pregleda ratnih dešavanja u okviru teme Rat u Bosni i Hercegovini 

1992-1995.  U tom pogledu data je hronološka sinteza okupacije gradova u sjeveroistočnoj 

Bosni, dešavanja u Bosanskoj krajini, centralnoj Bosni, Hercegovini kao i zločina počinjenih u 

navedenim bosanskohercegovačkim područjima, uključujući i formiranje logora. 

   U poglavlju koje se odnosi na opsadu Sarajeva dali smo jedan opći pregled kako bi 

učenici slikovito prezentirali opsadni način ratovanja, koji je podrazumijevao uskraćivanje 

osnovnih egzistencijalnih uslova za život, granatiranja i snajperskog djelovanje po civilima i 

civilnim objektima u gradu.

   U okviru teme o Srebrenici u odnosu na prethodne nastavne materijale, dopunili smo 

činjenice koje se odnose na nove sudske presude izrečene pred Međunarodnim rezidualnim 

mehanizmom za bivšu Jugoslaviju.

   Izučavanjem ratnog perioda 1992–1995. godine steći ćete znanje o opsadi Sarajeva i 

drugih gradova BiH, organizovanju i otporu njenih građana agresiji, svakodnevnom 

zajedničkom životu i preživljavanju, stradanju i herojskoj odbrani Bosne i Hercegovine, o 

genocidu u Srebrenici.  Shvatiti nasilje, genocid i rat nije jednostavno, zbog složenosti 

političkog konteksta, težine samih ljudskih tragedija, kako individualnih tako i kolektivnih, kao 

i emocionalnog opterećenja. Pažljivo smo birali izvore pomoću kojih ćete se upoznati sa 

agresijom na Bosnu i Hercegovinu. 

   Govor mržnje, negiranje genocida i politički motivirano tumačenje karaktera rata i dalje 

su prisutni. S obzirom na to da su korištene isključivo dokazane činjenice o agresiji 1992–1995. 

godine, materijali će biti korisni i nastavnicima i učenicima u objektivnom sagledavanju 

događaja iz tog perioda. Njihovo izučavanje doprinosi razvoju socijalno-građanskih 

kompetencija, potiče kritičko i otvoreno mišljenje, omogućava bolje razumijevanje historijskih 

procesa analizom činjenica i različitih interpretacija, te njeguje patriotska osjećanja i kulturu 

sjećanja.

   Ponuđene nastavne teme sa primjerima za aktivno učenje, imaju obrazovnu i odgojnu 

komponentu. Priručnik sadrži primarne historijske izvore, dokumente, presude, fotografije, kao 

i primjere usmene historije, lična svjedočenja i iskaze sudionika događaja. U Priručniku su kroz 

lične priče (heroji odbrane, žene u ratu, djetinjstvo u ratu…) navedeni primjeri hrabrosti, 

požrtvovanosti, solidarnosti, empatije koji su važni za razvoj ličnosti mladog čovjeka. 

   U sklopu ovih nastavnih materijala ponuđeni su projektni zadaci koje, sa svojim 

nastavnicima, možete realizirati putem izvanučioničkog učenja, primjerice posjetama 

muzejima, spomen-obilježjima i memorijalnim centrima.

   Na kraju novog izdanja nastavnih materijala za učenike pripremili smo Pojmovnik 

manje poznatih termina, za koje smatramo da su neophodni za razumijevanje navedenih 

sadržaja i tema.

  Jedan od važnih ciljeva izučavanja ovog perioda je razvijanje zdrave kulture sjećanja bazirane 

na sudski utvrđenim činjenicama i istini, u kojoj se naglašavaju vrijednosti suživota, mira, 

tolerancije, saradnje i ravnopravnosti naspram podjela, mržnje i rata.

Komisija za izradu nastavnih materijala



8

BOSNA I HERCEGOVINA U KONTEKSTU RASPADA SFRJ

U završnoj fazi raspada SFRJ, Bosna i Hercegovina je, prema uslovima koje je propisala 

Evropska zajednica, zatražila priznavanje svoje državne nezavisnosti, kao što su to već ranije 

učinile Slovenija, Hrvatska i Makedonija. Uporedo sa približavanjem referenduma o 

nezavisnosti rasle su političke tenzije u zemlji, a nasilni incidenti bili su sve učestaliji. 

Na sjednici Skupštine Republike Bosne i Hercegovine održanoj 14/15. 10. 1991. gdje 

je trebalo izglasati dokumente u kojima jasno stoji da je Bosna i Hercegovina nedjeljiva država 

i da su njene granice nepovredive, što je bila suština preuzeta iz Ustava SR Bosne i 

Hercegovine, nakon žustrih rasprava uslijedio je prijeteći govor Radovana Karadžića: 

...Molimo vas da ozbiljno shvatite, ovo nije dobro što vi radite. Ovo je put na koji vi 

hoćete da izvedete Bosnu i Hercegovinu ista ona autostrada pakla i stradanja kojom su pošli 

Slovenija i Hrvatska. Nemojte da mislite da nećete odvesti Bosnu i Hercegovinu u pakao, a 

muslimanski narod možda u nestanak, jer muslimanski narod ne može da se odbrani ako bude 

rata ovdje. 

Na ove Karadžićeve prijetnje uslijedio je poprilično smiren odgovor Alije Izetbegovića: 

...njegov način izlaganja, njegove poruke, možda na najbolji način objašnjavaju zašto mi i 

možda nećemo da ostanemo u Jugoslaviji. To večeras govorim ovdje. I još nešto, njegov način, 

njegove poruke, možda, objašnjavaju zašto i drugi neće da ostanu u toj Jugoslaviji, takvu 

Jugoslaviju kakvu hoće gospodin Karadžić više niko neće, neće više niko osim srpskog naroda, 

takvu Jugoslaviju su u očima jugoslavenskih naroda Slovenaca, Hrvata, Makedonaca, 

Albanaca, Mađara, Muslimana jednostavno omrzli u očima Evrope i svijeta takav način kako 

to Karadžić radi. Karadžić je samo izraz jednog načina mišljenja, jednog pristupa. Mi smo se 

nadali i nadamo se i dalje da će proraditi naša nada, da će srpski narod doći do svoje 

demokratske tradicije koji je imao i koji ga je odlikovao, po kome je bio poznat u svijetu. Ovo 

što se radi danas ne služi na čast srpskom narodu, na ovaj način nastupanja i ove prijetnje koje 

se iskazuju muslimanski narod neće nestati, to ja poručujem Karadžiću...

(Magnetofonski snimak sjednice Skupštine Republike Bosne i Hercegovine održane 

14/15. 10. 1991).

 

   Ovakav razvoj događaja bio je posljedica strategije i planova koje su susjedne države, 

Srbija i Hrvatska, imale prema Bosni i Hercegovini i koje su provodile uz pomoć svojih 



9

pristalica unutar Bosne i Hercegovine. Po mir i državnu egzistenciju najopasniji su bili planovi 

srbijanskog rukovodstva na čelu sa predsjednikom Srbije Slobodanom Miloševićem, provođeni 

uz pomoć Srpske demokratske stranke Bosne i Hercegovine na čijem čelu je bio Radovan 

Karadžić. Konačni cilj te politike bilo je ostvarenje političke dominacije srpskog nacionalnog 

elementa na ruševinama bivše Jugoslavije i ostanak svih Srba u zajedničkoj državi, bez obzira 

na volju drugih naroda. Njeno provođenje podrazumijevalo je formiranje zasebne srpske  

skupštine u Bosni i Hercegovini, osnivanje srpskih opština i autonomnih oblasti i regija, 

održavanje nelegalnog plebiscita za ostanak u državnoj zajednici sa Srbijom i Crnom Gorom i 

konačno, proglašenje Republike Srpskog naroda Bosne i Hercegovine (kasnije: Republike 

Srpske) izvršeno 9. januara 1992. godine.   

   Većina preostalog stanovništva Bosne i Hercegovine, Bošnjaci, Hrvati, ali i jedan dio 

Srba u većim gradovima u BiH, nije dijelio težnju da ostane u državnoj zajednici sa Srbijom i 

Crnom Gorom te se pristupilo organiziranju legitimnog referenduma za nezavisnost Bosne i 

Hercegovine. Također, Evropska zajednica je kao uslov priznanja nezavisnosti Bosne i 

Hercegovine zahtijevala dodatno ispitivanje volje njenih građana putem referenduma.

 

       Oslobođenje, 27. 2. 1992. godine                              Oslobođenje, 28. 2. 1992. godine

 Nakon provedbe referenduma 29. februara i 1. marta 1992. godine, i sticanja 

nezavisnosti Republike Bosne i Hercegovine, pripreme za agresiju na RBiH ulazile su u završnu 

fazu, a okupacija 60-70% bosanskohercegovačke teritorije i razmjere zločina počinjenih u 

okupiranim područjima pokazali su kako pomenute Karadžićeve prijetnje nisu bile bez pokrića. 

U političkom smislu, Srpska demokratska stranka (SDS) je već  9. januara 1992. godine od 

ranije formiranih autonomnih oblasti jednostrano proglasila Republiku srpskog naroda u Bosni 

i Hercegovini (kasnije: Republika Srpska). Hrvatska demokratska zajednica koju je predvodio 

Mate Boban je 12. novembra 1991. proglasila Hrvatsku zajednicu Bosanska Posavina, a šest 

dana kasnije i Hrvatsku zajednicu Herceg-Bosna (HZHB). SDS je sve svoje upravne institucije 

i operacije prisilnog  preuzimanja vlasti podredila ostvarenju cilja, stvaranju srpske države, pod 

izgovorom da je ugrožen srpski narod. 

   U to vrijeme Bosna i Hercegovina je služila kao mjesto koncentracije jedinica JNA, koje 

su išle u vojne operacije u Hrvatskoj. U drugoj polovini 1991. godine dolazi do brojnih 

incidenata od strane rezervista JNA iz Srbije i Crne Gore, koji su svakodnevno prolazili kroz 

Bosnu i Hercegovinu.

   Krajem marta zabilježeni su prvi otvoreni oružani incidenti u pojedinim gradovima i 

selima (Bosanski Brod, Derventa, Goražde, Mostar, Kupres, Bijeljina) da bi se početkom aprila 

proširili na prostor cijele Bosne i Hercegovine. 

Nakon međunarodnog priznanja Slovenije i Hrvatske i Bosna i Hercegovina je stekla 

međunarodni legitimitet i priznanje, što je bio jedan od glavnih ciljeva legalnih vlasti. 

Nastavna tema 

RAT U BOSNI I HERCEGOVINI U PERIODU 
OD 1992. DO 1995. GODINE

Politika prisilnog protjerivanja stanovništva

Nakon međunarodnog priznanja Bosne i Hercegovine u aprilu 1992. godine, jedinice 

JNA, zajedno s vojnim i policijskim strukturama iz Srbije i Crne Gore, te snagama SDS-a, 

izvršile su okupaciju značajnog dijela teritorije: Bijeljinu, Zvornik, Foču, Bratunac, Sanski 

Most, Vlasenicu, Bosansku Krupu, Višegrad, Čajniče i druge bosanskohercegovačke gradove. 

Dakle, navedeni gradovi okupirani su u momentima dok je na području RBiH još uvijek 

zvanično bila prisutna JNA, koja se, po usvajanju rezolucije Vijeća sigurnosti 752 od 15. maja 

1992. godine, trebala odmah povući ili podčiniti nadleštvu Vlade Bosne i Hercegovine. Potom 

su novoformirane srpske vojne i policijske snage, nastale iz JNA dovršile proces zauzimanja 

dvije trećine teritorije Bosne i Hercegovine. U skladu sa unaprijed osmišljenim Strateškim 

ciljevima srpskog naroda, dokumentu koji je usvojen 12. maja 1992. godine,  navedene snage 

su, praktikujući istu brutalnu kampanju, etnički očistile teritorij od nesrpskog stanovništva, 

najvećim dijelom u istočnoj, sjevernoj i zapadnoj Bosni te u istočnoj Hercegovini.

Ovakav rat po svom karakteru predstavljao je oružanu agresiju na nezavisnu, suverenu i 

međunarodno priznatu državu Republiku Bosnu i Hercegovinu. Odbranu zemlje organizirala je 

i izvodila Teritorijalna odbrana, odnosno Armija Republike Bosne i Hercegovine, čiji sastav je 

bio multietnički i multinacionalni, na političkoj platformi zasnovanoj na dokumentu Platforma 

za djelovanje Predsjedništva Republike Bosne i Hercegovine u ratnim uslovima. Armija RBiH 

bila je organizovana u vojne formacije korpusa: Prvi korpus (Sarajevo), Drugi korpus (Tuzla), 

Treći korpus (Zenica), Četvrti korpus (Mostar), Peti korpus (Bihać), koji su postojali i djelovali 

tokom rata. U drugoj polovini 1993. godine funkcionirao je Šesti korpus (Konjic). Početkom 

1994. godine formiran je Sedmi korpus (Travnik). Na području Goražda djelovala je 81. divizija 

ARBiH.

Pročitaj sadržaj odluke. Uz pomoć nastavnika/ce razmotrite svih šest ciljeva politike 
Republike Srpske, s posebnim osvrtom na prvi cilj.

SJEVEROISTOČNA BOSNA

Kao opština smještena u sjeveroistočnom dijelu BiH, u Semberiji, Bijeljina je imala 

veliki strateški značaj. Od svih opština u BiH, Bijeljina je najbliža Beogradu. Kontrolisala je 

pristup Posavskom koridoru – jedinoj kopnenoj vezi Krajine, zapadne Slavonije i zapadnog 

dijela Bosne sa Srbijom. Uspostavljanje ovog koridora bio je jedan od šest Strateških ciljeva 

srpskog naroda u Bosni i Hercegovini. U Bijeljini su lokalne naoružane grupe pod 

pokroviteljstvom SDS-a, zajedno s vojnim jedinicama iz Srbije početkom aprila 1992. godine, 

preuzele kontrolu nad gradom, kada su ubili najmanje 48 civila. Politikom prisilnog 

Odluka o strateškim ciljevima srpskog naroda u Bosni i Hercegovini od 12. maja 1992. godine (objavljena 26. 
novembra 1993. godine, u Službenom glasniku Republike Srpske), koju je donijela Skupština Srpske republike 
Bosne i Hercegovine. 

protjerivanja, Bijeljina je postala grad sa isključivo srpskim stanovništvom. Za to vrijeme 

trajalo je ubijanje, silovanje, hapšenje i opća pljačka.  

April 1992. godine, Bijeljina 

Foto: Ron Haviv, američki fotoreporter

   Nakon masakra u Bijeljini, pripadnici JNA, vojnih snaga iz Srbije, policije i lokalnih 

snaga pod vodstvom SDS-a izveli su 8. aprila napad na Zvornik – još jedan pogranični grad na 

rijeci Drini. Grad je napadnut sa teritorije Srbije i zauzet je već narednog dana. Mnogi Bošnjaci 

su pobjegli u obližnja zvornička naselja Kula-Grad i Divič koji su također okupirani do kraja 

mjeseca aprila. Oni koji su ostali ubijeni su na kućnim pragovima. 

   Među jedinicama koje su učestvovale u napadu na Zvornik bili su arkanovci, 

dobrovoljci SRS-a iz Srbije, srpska policija iz Zvornika, pripadnici 336. motorizovane brigade 

JNA, kao i Beli orlovi, Crvene beretke, Simini četnici i druge jedinice. Navedene snage su 9. 

aprila zauzele grad, nakon čega se na glavnoj džamiji vijorila srpska zastava, a iz zvučnika na 

minaretima svirala je srpska muzika. 

Ulice Zvornika 8. 4. 1992. godine

Nakon preuzimanja Zvornika, navedene vojne i policijske snage su od civila bošnjačke 

nacionalnosti oduzimale pokretnu i nepokretnu imovinu, hapsili ih, ubijali te držali zatočene u 

najmanje 19 logora na području općine Zvornik.  

Kuća u Liplju koja je služila kao logor i mjesto silovanja civila, spomenik stradalim 
civilima u Logoru Liplje

Početkom juna 1992. godine stanovnici iz više zvorničkih sela protjerani su u mjesto 

Bijeli Potok, gdje je došlo do razdvajanja porodica, odnosno muškaraca, uključujući i dječake, 

od žena i djece. Oko 700 Bošnjaka iz Bijelog Potoka je transportovano u Tehničku školu u 

Karakaju, gdje su, u periodu do 8. juna pogubljeni na lokalitetima kinosale u Pilici i Gerine 

klaonice. 

   Po sličnom scenariju, područja u sjeveroistočnoj i istočnoj Bosni su okupirani od strane 

lokalnih jedinica pod kontrolom SDS-a, pripadnika JNA kao i vojnih i policijskih snaga iz 

Srbije i Crne Gore, o čemu će biti više govora u nastavnim jedinicama koje slijede. 

   Na koji je način provođena Odluka o strateškim ciljevima na terenu vidi se, primjerice, 

iz naređenja komandanta Birčanske brigade VRS-a, Svetozara Andrića, kojim se nalaže 

iseljavanje žena i djece iz muslimanskih sela u Osmacima kod Kalesije.

ISTOČNA BOSNA

   Jedan od najvažnijih strateških ciljeva srpskih političkih vlasti bio je brisanje rijeke 
Drine kao granice izmedu srpskih država i okupacija gradova i sela u kojima je živjelo većinski 
muslimansko stanovništvo.
   Otvoreni napadi na gradove i sela u istočnoj Bosni čije je bošnjačko stanovništvo bilo 
nespremno i neorganizovano za rat, počeli su u aprilu 1992. godine i vršeni su po istom 
scenariju i identičnoj, unaprijed osmišljenoj metodiNakon pregovora o podjeli općinske vlasti 
i policije, uslijedilo bi ultimativno preuzimanje vlasti oružanom silom, te brutalni proces 
činjenja najtežih zločina protiv čovječnosti i vrijednosti zaštićenih međunarodnim pravom. 
Bošnjačko stanovništvo u gradovima i većim naseljima je zatvarano i ubijano. Preživjeli su 
pozivani da se jave na određena sabirna mjesta kao što su stadioni, sportske sale, škole, 
tvorničke hale, magacini i drugi objekti, a često i obične kuće. Ova mjesta su pretvarana u 

logore, zatvore i mjesta zatočenja civila. Bošnjačko stanovništvo u gradovima i većim naseljima 
je zatvarano i ubijano. Preživjeli su pozivani da se jave na određena sabirna mjesta kao što su 
stadioni, sportske sale, škole, tvorničke hale, magacini i drugi objekti, a često i obične kuće. 
Ova mjesta su pretvarana u logore, zatvore i mjesta zatočenja civila. Širokim i sistematičnim 
napadima na civilno stanovništvo po selima i naseljima, dovršavano je etničko čišćenje 
sredstvima terora, masovnih i pojedinačnih ubistava, mučenja i ponižavanja, protjerivanja i 
uništavanja imovine i materijalnih dobara nesrpskog stanovništva. Veliki broj bošnjačkih civila 
potražilo je spas od nasilja u planinskim zbjegovima.

   Zauzimanjem Zvornika, srpske snage su komunikacijski odsjekle Srebrenicu, Bratunac i    
Vlasenicu od Tuzle. Iz Srbije je 13. aprila 1992. godine upućen veliki kontingent JNA, dok su 
se oklopno-mehanizovane snage iz Bijeljine, u toku noći, prebacile na područje Zvornik – 
Vlasenica. Sljedeći u nizu bio je Bratunac kojeg su srpske snage predvođene dobrovoljcima iz 
Srbije zauzele 17. aprila 1992. godine. Jedinice Užičkog korpusa JNA su 15. aprila 1992. 
godine okupirale Višegrad i tom prilikom počinile brutalna zlodjela.

    Pod vodstvom Milana Lukića, specijalne jedinice VRS-a su u dva navrata zatvorile, a potom 
zapalile žive civile u Višegradu. U Pionirskoj ulici, u kući Adema Omeragića, 14. juna 1992. 
godine zapaljeno je 60 civila, od kojih je samo šest preživjelo. Zločin je ponovljen 27. juna 
1992. godine, kada je u kući Mehe Aljića na Bikavcu zapaljeno 70 civila.
Napad na Foču počeo je 7. aprila 1992. godine. Već 18. aprila 1992. godine, srpske snage su 
zauzele posljednje uporište odbrane grada na lijevoj obali Drine.

Uništavanje kulturnog naslijeđa u Foči

   U Rogatici su pregovori o podjeli vlasti potrajali do početka maja. Napad na sam grad 

započeo je 22. maja 1992. godine, nakon čega su počinjeni zločini i prisilne deportacije 

bošnjačkog stanovništva. Čajniče i Rudo bile su jedine općine u gornjem Podrinju koje su imale 

srpsku etničku većinu. I pored toga, opći scenario i zločinačka tehnologija etničkog čišćenja 

teritorije bili su principijelno isti. Na području Rudog i Čajniča ono je provedeno najvećim 

dijelom tokom aprila i maja 1992. godine.

BOSANSKA KRAJINA

I napadi na gradove Bosanske krajine eskalirali su sredinom aprila 1992. godine. SDS 

je, uz pomoć JNA preuzela vlast u općinama Sanski Most, Bosanska Krupa, Prijedor, Ključ, 

dok je u općinama Bosanski Petrovac i Bosanski Novi, još od izbora 1990. ova stranka bila na 

vlasti. Jasno prepoznatljiv obrazac djelovanja, preslikan je i na navedena područja, gdje su civili 

privođeni i zatočeni u logore koji su formirani u školama, fabrikama, prostorijama MUP-a, 

privatnim kućama, poljoprivrednim zadrugama i drugim objektima. Građani nesrpske 

nacionalnosti bili su izloženim strašnim torturama, premlaćivanjima, podvrgnuti nečovječnim 

i ponižavajućim životnim uslovima, mučenju, silovanju i ubijanju.

   Nakon što je SDS uz pomoć JNA u drugoj polovini aprila 1992. godine preuzeo vlast u 

opštini Sanski Most započelo je nezakonito privođenje Bošnjaka i Hrvata iz grada. Paralelno sa 

hapšenjem, pljačkana je imovina pripadnika ovih naroda da bi neposredno nakon toga uslijedili 

napadi na okolna sela. Poslije zauzimanja grada Ključa, srpske vojne i policijske strukture 

počele su sa napadima na seoska područja. U selu Biljani kod Ključa je, ispred zgrade osnovne 

škole i Doma kulture 10. jula 1992, ubijeno 256 civila bošnjačke nacionalnosti, uključujući i 

četveromjesečnu bebu Amilu Džaferagić, njenog brata, sestru i majku. 

   Preuzimanje vlasti od strane SDS-a u Prijedoru izvršeno je u noći između 29. i 30. aprila 

1992. godine. Od tada je počelo maltretiranje, otpuštanje sa posla, hapšenje uglednijih građana 

nesrpske nacionalnosti. Bošnjaci i Hrvati su pozivani na predaju i identifikaciju, a neposredno 

nakon početka činjenja zločina nad građanima Prijedora, 31. maja objavljena je Naredba o 

nošenju bijelih traka i obilježavanju njihovih domova bijelim plahtama. U etničkom čišćenju i 

progonima stradala su okolna sela i naselja u kojima su Bošnjaci ili Hrvati činili većinski dio 

stanovništva. Civili su odvođeni u logore, a kuće su paljene i uništavane. U logorima Keraterm, 

Trnopolje i Omarska, u periodu od maja do oktobra 1992. godine bilo je zatočeno preko 30.000 

bošnjačkih i hrvatskih civila, muškaraca i žena. Zatočenici logora bili su podvrgnuti 

zlostavljanju, svakodnevnom premlaćivanju i ubijanju. Prema do sada prikupljenim podacima, 

broj ubijenih u ova tri logora je najmanje 900. 

U sobi broj 3 Logora Keraterm samo u jednoj noći (24. juli 1992. godine) ubijeno je najmanje 

140 zatočenika. Pored navedenog, nerijetko su iz logora izvođeni zatočenici i ubijani na drugim 

lokacijama. Tako je oko 200 zatočenika iz Logora Trnopolje 21. augusta 1992. godine 

autobusima transportovano prema općini Skender-Vakuf, gdje su, na lokaciji Korićanske 

stijene, ubijeni. Iz Omarske su 44 zatočenika izvedena i ubijeni na lokaciji Donji Dubovik u 

opštini Bosanska Krupa. Grupa od najmanje 120 logoraša Keraterma i Omarske odvedena je 

5. augusta 1992. godine na lokaciji Hrastova glavica u opštini Sanski Most i ubijena. 

 

   Opis zločina na Korićanskim stijenama iz presude ICTY-ja u predmetu Radoslav Brđanin: 

   S jedne strane bila je duboka klisura, a s druge strma stijena. Područje se zvalo 

Korićanske stijene. Muškarci iz autobusa su u koloni dovedeni do ruba klisure, a onda im je 

naređeno da kleknu. Odgovorni policajac je rekao: 'Ovdje mi mijenjamo mrtve za mrtve, žive 

za žive.' Žrtve su, prije nego što su likvidirane, plakale i preklinjale da im poštede život. Tada 

je počela pucnjava. Leševi su padali u ponor (...). U ponor su bačene granate kako ne bi bilo 

sumnje da će neko preživjeti. Cijela operacija nije trajala duže od pola sata. Pretresno vijeće 

se uvjerilo da je tog dana ubijeno najmanje 200 muškaraca.

(ICTY, Pred Pretresnim vijećem II, Tužilac protiv Radoslava Brđanina, Presuda, 2004, par. 

457-460).

   Nesrpsko stanovništvo je protjerivano i sa područja grada Banja Luka, a njihova 

imovina je uništavana. Vršena su privođenja, premlaćivanja i ubijanja uglednih građana. 

Granatirana su sela u kojima je preovladavalo bošnjačko i hrvatsko stanovništvo. Sve 

banjalučke džamije su bile porušene. Ferhadija je bila minirana i do temelja srušena 7. maja 

1993. godine, a prostor gdje se nalazila džamija poslužio je kao parkiralište.

Ulaz u Logor Manjača

   Bihaćki okrug je bio udaljen preko 200 km od ostalih dijelova teritorije pod kontrolom 
Armije RBiH, te je u pravom smislu predstavljao ostrvo okruženo teritorijama pod kontrolom 
VRS-a, i Srpske vojske krajine (granica sa Republikom Hrvatskom). Ova enklava je 
svakodnevno i neselektivno granatirana, što je za posljedicu imalo masovna ubistva civila, 
rušenje civilnih, kulturno-historijskih, zdravstvenih, privrednih i vjerskih objekata. Bihać je u 
maju 1993. godine proglašen za jednu od šest sigurnih zona Ujedinjenih nacija. Međutim, 
napadi na enklavu su postali još učestaliji. Budući da je Bihaćki okrug bio prepreka za potpuno 
vojno, političko, ekonomsko i državno povezivanje Republike Srpske (RS) i Republike Srpske 
Krajine (RSK), jedan od ciljeva vojnih i političkih formacija ovih paradržavnih tvorevina bio 
je uništenje Petog korpusa i uspostava vlasti Fikreta Abdića, što bi  u praksi značilo ovladavanje 
ovim Okrugom. Krajem septembra 1993. godine Abdić formira još jednu paradržavnu 
tvorevinu u Bosni i Hercegovini – Autonomnu pokrajinu Zapadnu Bosnu (APZB). Od mjeseca 
oktobra 1993. do augusta 1994. vođene su žestoke borbe između pripadnika Petog korpusa 
Armije RBiH i pripadnika Narodne odbrane APZB. Krajem augusta 1994. godine, Peti korpus 
je ovladao područjem Velike Kladuše, a stanovnici odani Abdiću su se povukli u dijelove 
Republike Hrvatske koji su tada bili pod kontrolom VRSK. Međutim, uz podršku Službe 
državne bezbednosti Republike Srbije Abdić i njegove pristalice su u decembru 1994. vraćeni 
na teritorije Velike Kladuše. U augustu 1995. godine pripadnici Petog korpusa ARBiH 
oslobađaju Veliku Kladušu čime je definitivno poražena ideja o autonomiji.

Granatiranje Bihaća; Mujo Begić, U opsadi 1201 dan: sigurna zona UN-a Bihać, 2013, 301.

BOSANSKA POSAVINA

Jedno od strateški najvažnijih ciljeva i djelovanja srpskih snaga u Bosni i Hercegovini 

bio je ovladavanje tokom rijeke Save i područjem Posavine, odnosno uspostavljanje koridora 

koji bi povezivao zapadne dijelove Bosne kopnenim putem preko Semberije sa Srbijom. 

Pripadnici Teritorijalne odbrane RBiH i HVO-a su tokom aprila i maja 1992. godine uspostavili 

kontrolu u dijelu Posavine, čime je kopnena veza između zapadnog i istočnog dijela 

samoproglašene Srpske republike bila onemogućena. 

   U snažnim ofanzivnim djelovanjima, od juna do početka jula 1992. godine srpske snage su 

zauzele Bosanski Šamac, Brčko, Derventu i Modriču. Nakon toga, na ovom području počinjeni 

su brojni zločini nad bošnjačkim i hrvatskim stanovništvom. 

Opsada Gradačca, bitka za Oklopni voz VRS koji je uništila ARBiH  

OPERACIJA OKLOPNI VOZ

   Pripadnici VRS-a su oklopnim vozom, koji je bio opremljen PAT-ovima, PAM-ovima, 

minobacačima, maljutkama, sredstvima veze, sanitetskim materijalom i većom količinom 

municije, namjeravali prodrijeti u industrijsku zonu Gradačca i na taj način zauzeti grad. 

Pripadnici Armije RBiH su protuoklopnim oružjem zaustavili i uništili oklopni voz. 

CENTRALNA BOSNA – SUKOBI HVO-a i ARBiH

Stvarni cilj politike Republike Hrvatske i njenog državnog rukovodstva, na čelu sa 

predsjednikom Franjom Tuđmanom, bio je sadržan u planovima za srpsko-hrvatsku podjelu 

Bosne i Hercegovine i uključenje značajnih dijelova njene teritorije u hrvatski državni prostor. 

To je bio suštinski uzrok oružanog sukoba Hrvatske vojske i Hrvatskog vijeća odbrane sa 

Armijom RBiH. 

   Još u novembru 1991. godine formirana je paradržavna tvorevina Hrvatska zajednica 

Herceg-Bosna (HZHB), koja je u augustu 1993. godine proklamovana u Hrvatsku republiku 

Herceg-Bosnu. 

   HV, HVO i hrvatsko vojno-političko rukovodstvo nisu odmah ispoljili otvoreno 

neprijateljstvo prema Oružanim snagama RBiH, mada je nesporazuma i ograničenih oružanih 

incidenata bilo već tokom maja i juna 1992. godine. U Zagrebu je 21. jula 1992. potpisan 

Sporazum o saradnji i prijateljstvu između Bosne i Hercegovine i Hrvatske, koji nije poboljšao 

odnose, naprotiv, oni su postali složeniji. Poslije niza incidenata u više gradova tokom 

septembra i početkom oktobra došlo je do većih oružanih sukoba u Novom Travniku, Vitezu i 

Gornjem Vakufu, nakon čega su hrvatske snage 23. oktobra 1992. napale Prozor, ušle u grad, i 

počele kampanju pljačke, paljevine i hapšenja civila. Nakon toga sukobi su privremeno, na 

osnovu vojno-političkih sporazuma, obustavljeni. Početkom 1993. godine napetosti i oružano 

nasilje pojačani su u cijeloj srednjoj Bosni. Sredinom aprila sukobi su ponovo intenzivirani, u 

vezi sa sadržajem Vance-Owenovog mirovnog prijedloga. Borbe su vođene u Busovači, Zenici, 

Vitezu i Kiseljaku.

   U općini Vitez, u selu Ahmići, u ranim jutarnjim satima 16. aprila 1993. godine, 

pripadnici HVO-a  su ubili 116 civila bošnjačke nacionalnosti, uključujući žene, djecu i starije 

osobe. Istog dana, u konjičkom selu Trusina pripadnici Armije RBiH su ubili 15 civila hrvatske 

nacionalnosti i 7 pripadnika HVO-a. 

   Privremeno smirivanje sukoba krajem aprila i tokom maja 1993, predstavljalo je predah 

pred eskalaciju. Napad HVO-a na Travnik započet je 3. juna. Armija RBiH je odbila i potpuno 

porazila HVO. Na području Kaknja, Fojnice i Bugojna je tokom juna i jula 1993. godine 

porazila hrvatske snage. 

   Intenzivne borbe vođene su na području Novog Travnika i Gornjeg Vakufa, koji je sa 

hrvatske strane smatran ključnom tačkom za ostvarenje zacrtanih vojnih ciljeva. I Vitez je bio 

poprište teških borbi u svim etapama sukoba. Nakon poraza u Kaknju, snage HVO-a iz ove 

općine povukle su se na područje Vareša, u kojem nije bilo većih sukoba do sredine septembra 

1993. godine, od kada su provokacije i borbeno djelovanje prema jedinicama Armije BiH 

postajali sve češći. Nakon napada HVO-a na selo Stupni Do i masakra nad civilima bošnjačke 

nacionalnosti, komandant Glavnog štaba ARBiH je naredio odlučna dejstva prema Varešu, u 

koji su snage Armije RBiH ušle 4. novembra 1993. godine. Krajem 1993. ARBiH je pokušala 

izvršiti deblokadu Starog Viteza i tokom napada u Križančevom selu počinjen je zločin nad 

hrvatskim civilima. Početak 1994. godine bio je obilježen ofanzivom hrvatskih snaga na 

područje Prozora i Žepča. 

   Američka diplomatska inicijativa početkom 1994. godine imala je za rezultat 

potpisivanje sporazuma o prekidu vatre između HVO-a i ARBiH u Zagrebu 23. februara 1994. 

godine, a zatim i Vašingtonskog sporazuma 18. marta iste godine, kojim je okončan rat i 

uspostavljena Federacija Bosne i Hercegovine. 

...diljem Lašvanske doline postojao (je) jasan obrazac razaranja i pljačkanja u svim mjestima 

koje je HVO napao. HVO je hotimično usmjeravao napade na džamije i druge vjerske i 

obrazovne ustanove. Sva ta djela su bile dio zajedničkog plana... (ICTY, IT-95-14/2, Kordić i 

Čerkez). 

AHMIĆI

Predsjedavajući Pretresnog vijeća ICTY u predmetu Kupreškić (jedan od osuđenih 

pripadnika HVO-a) je konstatovao sljedeće: 

...događaji u Ahmićima 16. aprila 1993. ušli su u povijest kao jedan od najstrašnijih primjera 

nečovječnosti čovjeka prema čovjeku. Danas se ime tog malog sela mora dodati dugom spisku 

nekad nepoznatih gradova i sela koji nas podsjećaju na gnusna nedjela na čiji pomen zadrhtimo 

od užasa i srama: Dachau, Oradour sur Glâne, Katyn, Mazabotto, Soweto, My Lai, Sabra i 

Shatila, i tolika druga.

 

Selo Ahmići nakon počinjenog zločina u aprilu 1993.

HERCEGOVINA

U dolini Neretve započinju žestoke borbe od 3. aprila 1992. godine, kada je 

došlo do eksplozije cisterne u Sjevernom logoru u Mostaru. Potom je uslijedilo 

preuzimanje vlasti u Trebinju, Nevesinju, Bileći, Gacku i drugim područjima istočne 

Hercegovine. Srpske jedinice pokrenule su kampanju hapšenja, premlaćivanja, ubistava i 

progona građana nesrpske, dominantno bošnjačke nacionalnosti u navedenim područjima. 

Scenariji zločina bili su uglavnom identični. Odrasli muškarci su hapšeni i odvođeni  u logore,  

gradove pod kontrolom Armije Republike Bosne i Hercegovine (ARBiH), a zatim su njihova 

imanja i kuće temeljito pljačkane, potom spaljivane i uništavane. 

   Bježeći od sigurne smrti nesrpsko stanovništvo ovih gradova se sklanjalo na područje 

Borča i Kule. Sredinom juna 1992. godine su srpske snage zauzele Fazlagića Kulu, pobili preko 

100 civila koje su zatekli i zapalili okolna sela. Po istom scenariju su 'etnički očistili' gradove i 

sela na prostoru istočne Hercegovine. U Nevesinju su civili bili zatočeni u školi u Zijemlju, dok 

su masovni zločini nad Bošnjacima počinjeni u selima Žulja, Rabina, Bakračuša i Dubovica. 

Posmrtni ostaci oko 150 žrtava Nevesinja bačeni su u jamu Lipovača, koja je bila duboka oko 

60 metara.

Džamija u Žuljima kod Nevesinja nakon rušenja 1992. 

    Krajem aprila 1992. godine JNA je ovladala lijevom obalom grada Mostara. Prilikom 

okupacije pojedinih dijelova grada, srpske snage su u maju i junu 1992. godine počinile zločine 

nad Bošnjacima i Hrvatima, posebno u naseljima Uborak, Sutina i Vrapčići. U drugoj polovini 

juna 1992. godine, združenim snagama Armije RBiH i HVO-a, u kontraofanzivi je oslobođena 

lijeva obala rijeke Neretve, čime su srpske snage potisnute u Podveležje.

Strateški važno područje Općine Konjica je bilo izloženo granatiranju koje je činila 

VRS, a izbijanjem sukoba sa HVO-om, ovaj grad je bio u potpunoj blokadi, što je za posljedicu 

imalo zločine nad civilima, uključujući i djecu.

      Od proljeća 1993. do marta 1994. godine došlo je do oružanog sukoba između Armije RBiH 

i HVO-a, koji je u više pravosnažnih presuda na Haškom tribunalu (Naletelić, Martinović, Prlić 

et al) okarakterisan kao međunarodni, zbog intervencije snaga iz Republike Hrvatske.

    Opći napad HVO-a na grad Mostar počeo je 9. maja 1993. Od maja 1993. do aprila 

1994. godine istočni dio Mostara bio je u opsadi od strane HVO-a/HV, uz stalno intenzivno 

granatiranje, uključujući i snajpersku vatru, uslijed čega su mnogi stanovnici bili teško ranjeni 

ili ubijeni. 

Tokom najžešćih granatiranja u ljeto 1993. godine meta HVO-a je često bila Stari most 

u Mostaru. Stanovništvo i pripadnici ARBiH su nastojali osigurati ga i spriječiti njegovo 

uništavanje postavljanjem guma, drvenog materijala kako bi učvrstili i zaštitili most. Dana 8. i 

9. novembra 1993. godine snage HVO-a sa okolnih brda iznad Mostara ispalile su veliki broj 

granata u cilju uništenja Starog mosta koji se nakon kritičnog pogotka srušio u Neretvu 9. 

novembra između 10.15 i 10.30 sati. 

 
Fotografija Starog mosta u Mostaru prije i nakon rušenja

 
(snimak – rušenje i obnavljanje Starog mosta)

Pjesma Stari: 
https://www.youtube.com/watch?v=j7TfiqsbljM&ab_channel=ZlatanFazlicFazla

Sukob između Armije RBiH i HVO-a/HV završen je potpisivanjem Vašingtonskog 

mirovnog sporazuma, ali je podjela grada Mostara na istočni i zapadni dio ostala posljedica 

ovih sukoba i nakon zvaničnog završetka rata. 

OPSADE I GRANATIRANJE GRADOVA 

   Istovremeno sa zločinima počinjenim u pomenutim okupiranim područjima, vojne 

snage Srpske republike su Sarajevo, Goražde, Bihać, Srebrenicu i druge gradove stavile pod 

opsadu ili u potpuno okruženje. Gradovi pod opsadom svakodnevno su bili izloženi 

https://www.youtube.com/watch?v=j7TfiqsbljM&ab_channel=ZlatanFazlicFazla

sistematskom i neselektivnom granatiranju, snajperskom djelovanju ili modifikovanom 

aviobombardiranju. Potpunim zatvaranjem putnih komunikacija i onemogućavanjem dostave 

humanitarne pomoći, stanovnicima su bili uskraćeni egzistencijalni uslovi neophodni za 

svakodnevni život, poput vode, hrane, lijekova, električne energije, ogrjeva, plina. Snimci i 

fotografije građana sa kanisterima u rukama dok su se nalazili u redovima za vodu, kao i 

izmasakrirana tijela žrtava koji su ubijeni dok su čekali u redovima za hljeb ili humanitarnu 

pomoć, obilježili su naslovnice glavnih svjetskih medija.

    Srebrenica, Sarajevo, Tuzla, Goražde, Bihać i Žepa su rezolucijama Vijeća sigurnosti 

UN-a 819 (april 1993) i 824 (maj 1993), proglašeni sigurnim zonama Ujedinjenih nacija, što 

je podrazumijevalo da ova područja 'nisu smjela biti izložena nikakvom oružanom napadu ili 

nekom drugom neprijateljskom činu'. No, kako se tek nakon usvajanja pomenutih rezolucija 

razmatrao način njihove implementacije na terenu, stjecanjem statusa sigurnih zona nikakve 

promjene nisu nastupile u praksi. Naprotiv, intenzivirani su napadi na sva područja koja su 

proglašena sigurnim zonama UN-a.

Bihać je bio pod blokadom od ljeta 1992. godine do početka augusta 1995. godine. Peti 

Korpus Armije RBiH uspio je de se održi, iako ga je okruživala  VRS, Vojska Republike Srpske 

Krajine (VRSK) i njihovi saveznici – Narodna odbrana Autonomne pokrajine Zapadna Bosna 

(NOAPZB), a kasnije i pređe u protuofanzivu i oslobođenje teritorije.

   U Goražde se tokom aprila 1992. godine slio veliki broj izbjeglica iz susjednih istočno- 

bosanskih općina. Napad na Goražde počeo je u maju 1992. godine. 

   Organizovanjem oružanih snaga i izvođenjem uspješne odbrane nastale su i druge 

izolovane slobodne teritorije u istočnoj Bosni na kojima je koncentrisano, uz domicilno, i 

brojno izbjeglo stanovništvo iz okolnih mjesta. To su bile enklave sa centrima u Žepi, 

Kamenici, Cerskoj, Konjević-Polju i u samoj Srebrenici. Tokom ofanzive u februaru i martu 

1993. godine Drinski korpus VRS-a, potpomognut Užičkim korpusom Vojske Jugoslavije 

okupirao je Kamenicu, Konjević-Polje i Cersku.  Srebrenica je pala 11. jula 1995. godine, a 

Žepa 27. jula 1995. godine. Jedna od posljedica pada ovih enklava bio je genocid, što je 

podrazumijevalo uništenje jedne nacionalne, etničke ili vjerske skupine, o čemu ćete posebno 

učiti.

Platforma za djelovanje Predsjedništva Republike Bosne i Hercegovine u ratnim uslovima, 
usvojena na sjednici Predsjedništva, 26. juna 1992. godine

HEROJI ODBRANE REPUBLIKE BOSNE I HERCEGOVINE 1992–1995.

1.      Safet Zajko, brigadni general ARBiH. Rođen 1. marta 1959. godine u selu Gaočić 
kod Rudog. Po zanimanju metalski radnik. Poginuo je na 
dužnosti komandanta 2. viteške motorizovane brigade 17. 
juna 1993. godine, prilikom izviđanja neprijateljskih 
položaja na Mijatovića kosi, u jednom od najisturenijih 
rovova na brdu Žuč. Ratno priznanje Zlatni ljiljan dobio 
je 1992. godine, a Ordenom heroja oslobodilačkog rata 
posthumno je odlikovan 1994.

2.      Safet Hadžić, brigadni general ARBiH. Rođen 28. 
augusta 1952. godine u Strgačini kod Rudog. Radni vijek 
proveo je u sarajevskom Vodovodu. Bio je među prvim 
organizatorima otpora bosanskohercegovačkih patriota koji 
su se usprotivili podjeli države i organizirali Patriotsku ligu 
Bosne i Hercegovine. Poginuo je 18. aprila 1992. godine u 
akciji izuzimanja naoružanja u fabrici namjenske industrije 
Pretis u Vogošći, na dužnosti pomoćnika komandanta za 

moral u Općinskom štabu TO Novi Grad. Posthumno je odlikovan ratnim priznanjem 
Zlatni ljiljan 1992. godine i Ordenom heroja oslobodilačkog rata 1994. godine.

3. Nesib Malkić, brigadni general ARBiH. Rođen u 
Gornjim Dubravama (Živinice) 5. jula 1961. godine. Do 
rata je radio kao aktivno vojno lice u JNA. Poginuo je na 
dužnosti komandanta 210. brdske brigade prilikom 
izviđanja u rejonu Crne Rijeke kod Olova 25. oktobra 1993. 
godine. Brigada kojom je komandovao, nakon njegove 
pogibije dobila je naziv 210. viteška brigada Nesib Malkić. 
Bio je nosilac ratnog priznanja Zlatni ljiljan od 1993. 

godine. Posthumno je odlikovan Ordenom heroja oslobodilačkog rata 1994. godine. 

4. Midhad Hujdur – Hujka, 
brigadni general ARBiH. Rođen 28. 
decembra 1953. godine u Mostaru. Do rata 
radio u kompaniji Hidrogradnja. 
Komandant Prve mostarske, kasnije 
poznate pod nazivom 41. slavna brigada 
ARBiH. Poginuo je 30. juna 1993. godine u 
borbama za deblokadu Mostara. Odlikovan 

je ratnim priznanjem Zlatni ljiljan 1992. godine i posthumno Ordenom heroja 
oslobodilačkog rata 1994. godine. 

5.         Mehdin Hodžić, u narodu poznat 
kao kapetan Senad i Crni labud, brigadni 
general ARBiH. Rođen 15. oktobra 1957. u 
Tuzli. Radio je kao policajac u Ministarstvu 
unutrašnjih poslova Republike Hrvatske. 
Krajem 1991. vraća se u rodnu Tuzlu gdje se 
uključuje u rad Patriotske lige BiH. Poginuo 
je 10. maja 1992. u selu Zaseok u Sapni. 

Posthumno je odlikovan ratnim priznanjem Zlatni ljiljan 1992. godine i Ordenom heroja 
oslobodilačkog rata 1994. godine.

6. Izet Nanić, brigadni general ARBIH. Rođen 4. 
oktobra 1965. godine u Bužimu. Do rata je radio kao 
aktivno vojno lice u JNA. Komandant jedne od 
najuspješnijih brigada Armije BiH – bužimske 505. 
viteške brigade. Poginuo 5. augusta 1995. godine na 
Vijencu – Ćorkovača. Odlikovan je Zlatnim ljiljanom 
1994. godine, a posthumno i Ordenom heroja 
oslobodilačkog rata. 

7. Hajrudin Mešić – kapetan Hajro, brigadni 
general ARBiH. Rođen 1. januara 1959. godine u selu 
Srednja Trnova u općini Ugljevik. Do rata je radio kao 
aktivno vojno lice u JNA. Bio je član Patriotske lige, 
organizator i vođa oružanog otpora protiv agresije na 
Bosnu i Hercegovinu na prostorima Zvorničke i 
Ugljevičke općine. Poginuo je 30. oktobra 1992. godine 
u selu Nezuk u akciji uspostavljanja koridora prema 
Srebrenici, kao komandant  teočanske brigade ARBiH, 

koja je nakon njegove pogibije dobila naziv Prva teočanska brigada Hajrudin Mešić. 
Dobitnik je ratnog priznanja Zlatni ljiljan i policijskog odlikovanja Medalja za hrabrost. 
Posthumno je odlikovan Ordenom heroja oslobodilačkog rata.

8. Enver Šehović, brigadir ARBiH. Rođen 15. 
januara 1967. godine u selu Bujakovina, u općini Foča. 
Do rata je radio kao aktivno vojno lice u JNA. 
Komandant Prve viteške motorizovane brigade ARBiH. 
Poginuo u odbrani brda Žuč, 27. jula 1993. godine. 
Odlikovan je najvišim ratnim priznanjem Zlatni ljiljan 
1992. godine i (posthumno) Ordenom heroja 
oslobodilačkog rata.

9. Adil Bešić, major ARBiH. Rođen 5. aprila 
1964. godine u Kozarcu, općina Prijedor. Do rata 
je radio kao aktivno vojno lice u JNA. Početkom 
agresije na Bosnu i Hercegovinu priključuje se 
Teritorijalnoj odbrani RBiH u Bihaću i postaje 
komandant Odreda Vrsta. Poginuo je 28. 
novembra 1992. godine u rejonu Grabeža, kao 
komandant bataljona 2. bihaćke/502. slavne 

brdske brigade. Posthumno je odlikovan ratnim priznanjem Zlatni ljiljan i Ordenom 
heroja oslobodilačkog rata.

ZADACI ZA AKTIVNO UČENJE

Za svaku od predstavljenih regija, na osnovu teksta u udžbeniku, izdvojiti najvažnije događaje 
i poredati ih hronološki. Na geografskoj karti pronaći gradove i mjesta koja se spominju i 
označiti ih sa različitim oznakama: za logore, mjesta stradanja, masovne grobnice, počinjene 
zločine nad civilima.  

   Pročitati tekst Strateški ciljevi RS-a i uporediti sa podacima izvučenim iz udžbenika i 
označenim na karti. Šta primjećujete? Koliko se podaci iz ciljeva podudaraju sa oznakama na 
karti i hronologiji? U kojoj mjeri su strateški ciljevi bili ostvareni?

    Uz svaku regiju dat je link za videomaterijale sa svjedočenjima preživjelih o zločinima 
iz navedene regije. Učenici mogu odabrati jedan videomaterijal i pregledati ga samostalno ili, 
podijeljeni u grupe, gledati ga zajedno.

Uz pomoć pitanja analizirati sadržaj videomaterijala:

1. O kojim zločinima svjedoci govore?
2. Na koji način ih opisuju?
3. Gdje su zločini počinjeni?
4. Kako mjesta zločina danas izgledaju (ukoliko su prikazana u videomaterijalu)?
5. Koje su posljedice zločina?

Na osnovu člana 115. Poslovnika Narodne skupštine 
republike Srpske srpskog naroda u Bosni i 
Hercegovini Službeni glasnik srpskog naroda u BiH 
broj 3/ 92 na sednici održanoj 12. maja 1992. godine 
Skupština srpskog naroda u Bosni i Hercegovini 
donela je
ODLUKU O SRATEŠKIM CILJEVIMA SRPSKOG 
NARODA U BOSNI I HERCEGOVINI

Strateški ciljevi odnosno prioriteti srpskog naroda u 
Bosni i Hercegovini su: 

1. Državno razgraničenje od druge dve 
nacionalne zajednice

2. Koridor između Semberije i Krajine 
3. Uspostavljanje koridora u dolini reke Drine 

odnosno eliminisanje Drine kao granice 
između srpskih država

4. Uspostavljanje granice na rekama Uni i 
Neretvi

5. Podeli grada Sarajeva na srpski i 
muslimanski deo i uspostavljanje o svakom 
od delova efektivne državne vlasti 

6. Izlazak Republike Srpske na more 

Predsednik Narodne skupštine 
Mr Momčilo Krajišnik s r 

broj 02-130/92
12. maja 1992 godine

Linkovi:  

Istočna Hercegovina: 
https://ratnizlocin.detektor.ba/istocnahercegovi
na/

Hercegovina: 
https://ratnizlocin.detektor.ba/hercegovina/

Centralna Bosna: 
https://ratnizlocin.detektor.ba/centralna-bosna/

Krajina: https://ratnizlocin.detektor.ba/krajina/ 

Prijedorsko-banjalučka regija: 
https://ratnizlocin.detektor.ba/prijedorskobanja
lucka/

 

Dobojsko-brčanska regija: 
https://ratnizlocin.detektor.ba/dobojsko-
brcanska/

 

Bijeljinsko-zvornička regija: 
https://ratnizlocin.detektor.ba/bijeljinsko-
zvornicka/

 

Istočna Bosna: 
https://ratnizlocin.detektor.ba/istocna-bosna/ 

   U prezentaciji odgovora, učenik treba da izabere jedno svjedočenje i obrazloži zbog 

čega je izabrao svjedočenje te osobe, da li zbog načina izlaganja, sadržaja o kojem govori ili 

iz nekog drugog razloga.

Tema se može rezimirati odgovorima na sljedeća pitanja: 

1. Da li ste o događajima više saznali putem svjedočenja?

2. Da li vam je tema bila razumljivija kada je ispričao preživjeli sudionik događaja?

3. Kakve su se emocije javile dok ste slušali priče preživjelih?

4. Kako lične priče i svjedočenja doprinose boljem poznavanju i izučavanju zločina?

5. Zbog čega je važno dokumentirati zločine

https://ratnizlocin.detektor.ba/krajina/
https://ratnizlocin.detektor.ba/prijedorskobanjalucka/
https://ratnizlocin.detektor.ba/prijedorskobanjalucka/
https://ratnizlocin.detektor.ba/dobojsko-brcanska/
https://ratnizlocin.detektor.ba/dobojsko-brcanska/
https://ratnizlocin.detektor.ba/bijeljinsko-zvornicka/
https://ratnizlocin.detektor.ba/bijeljinsko-zvornicka/
https://ratnizlocin.detektor.ba/istocna-bosna/

Nastavna tema  

OPSADA SARAJEVA 1992–1995. GODINE

Vojno-politički aspekt opsade Sarajeva

Prisjetite se prethodnih nastavnih jedinica i odgovorite na pitanja:

Kako su tekle pripreme za agresiju i rat u Bosni i Hercegovini? 

Na koji način su počele ratne operacije?

Sa nastavnikom/com se prisjetite početaka ratnih operacija kad su napadnuti gradovi Ravno, 

Bijeljina, Bosanski Brod... 

Naučili ste i da je napadom na Sarajevo, glavni grad međunarodno priznate države Bosne i 

Hercegovine, započela otvorena agresija na državu Bosnu i Hercegovinu. 

Prisjetite se, uz pomoć nastavnika/ce, pojma agresija i na koji način se u ratu u Bosni i 

Hercegovini isti pojam dovodi u vezu sa pojmom građanski rat.

Na narednim stranicama upoznat ćete se sa vojno-političkim aspektima opsade glavnog grada. 

Nakon što uspješno savladate ovu lekciju, razumjet ćete kako je tekla opsada Sarajeva, kakva 

je bila vojna priroda opsade, koje su najvažnije bitke vođene za odbranu glavnog grada Bosne 

i Hercegovine i kakva je bila uloga međunarodne zajednice (UN i NATO) u opsadi glavnog 

grada.  

Politički aspekt opsade Sarajeva

   Nakon održavanja referenduma za nezavisnost Bosne i Hercegovine 29. februara i 1. 

marta 1992. godine, kada je postalo evidentno da je volja većine stanovništva nezavisnost 

zemlje,  u Sarajevu i drugim većim gradovima, na glavnim putnim komunikacijama, 

postavljene su barikade koje su obezbjeđivali naoružani i maskirani aktivisti. 

   Nasilni incidenti su počeli da dobijaju razmjere zločina nad civilnim stanovništvom u 

Bijeljini, Brčkom, Bosanskom Brodu i drugim gradovima. Reakcija na to bili su masovni 

mirovni protesti u Sarajevu 5. aprila 1992. godine. Srpski snajperisti su pucali na okupljene 

građane i pale su prve žrtve opsade na mostu Vrbanja – Suada Dilberović i Olga Sučić. 

Budući da je 6. aprila 1992. godine Evropska zajednica priznala državnu nezavisnost 

Bosne i Hercegovine, ovaj datum se obično uzima kao datum početka agresije na našu 

domovinu. Važan vojni cilj na samom početku rata bio je osvajanje glavnog grada zemlje. 

Naslovnica  „ Oslobođenja“ od 3.marta 1992. godine opisuje postignuti sporazum o uklanjanju 
barikada u Sarajevu. Prve barikade podigli su srpski naoružani i maskirani aktivisti kao reakciju na 
referendum i bile su uvod u blokadu glavnog garda. U toku prve noći na barikadama ubijene su tri 
osobe a četiri ranjene.

Antiratni protesti u Sarajevu 5. aprila okupili su na 
hiljade stanovnika glavnog grada. Pokušaj da se nastala 
kriza riješi mirnim putem prekinuta je snajperskim 
hicima kada je ubijeno petero ljudi.

Tok opsade grada Sarajeva 1992-1993. godine i 
najvažnije bitke za grad

   Sa propašću političkih pritisaka da zadrže Bosnu i Hercegovinu u sastavu Jugoslavije 

(Srbije), srpska politika primijenila je vojni pritisak pomoću Jugoslavenske narodne armije 

(JNA). Kontrolu nad širim područjem Sarajeva imao je 4. korpus JNA, dobro naoružana vojna 

mašinerija dodatno pojačana srpskim dobrovoljcima i pripadnicima nelegalnih formacija srpske 

Teritorijalne odbrane i MUP-a.

   U toku mjeseca marta 1992. godine snage JNA zauzele su sve važne strateške pozicije 

u okolini glavnog grada. Na grad je usmjereno mnoštvo teškog naoružanja i stavljen je pod 

kontrolu sav promet i komunikacija u gradu. Nakon događaja od 6. aprila 1992. godine jedinice 

JNA i nelegalne srpske vojno-policijske formacije su u potpunosti blokirale glavni grad, te je 

do početka maja 1992. godine uspostavljena klasična vojna opsada Sarajeva. Opsada je, 

napadima na grad i stvaranjem teških uslova života stanovnika agresoru služila kao strateški 

instrument pritiska na vlasti Republike Bosne i Hercegovine i međunarodnu zajednicu u 

pojedinim fazama rata, a kao krajnji cilj imala je osvajanje Sarajeva. Četverogodišnja opsada 

Sarajeva je najduža opsada jednog grada u modernoj historiji Evrope i svijeta te je, ovisno od 

završetka opsade tj. reintegracije pojedinih okupiranih dijelova grada, trajala 1425 dana.   

   Veliki dijelovi grada Sarajeva i sarajevskih općina su okupirani: 58 km² do 65 km² 

prostora glavnog grada se našlo u potpunoj blokadi i pod opsadom, a na tom prostoru je živjelo 

više od 360 000 stanovnika. Pod opsadom su bili veći dijelovi općina Stari Grad, Centar, Novo 

Sarajevo, Novi Grad i manji dijelovi općina Vogošća (MZ Hotonj i Kobilja Glava) i Ilidža (MZ 

Otes – do decembra 1992. i MZ Stupsko Brdo). Istovremeno, sa stavljanjem grada pod opsadu, 

srpske snage su uspjele zauzeti veće dijelove općina Pale, Ilijaš, Trnovo i Hadžići (izuzev 

Tarčina, Pazarića, Lokvi i dijela planine Igman, koja je imala putnu komunikaciju sa dijelovima 

ilidžanske opštine – Hrasnicom, Sokolović-Kolonijom i Butmirom).

Linije odbrane Sarajeva u periodu april 1992 – januar 1993. godine (Mesud Šadinlija, Prvi 
korpus ARBiH: nastanak i razvoj 1992–1995, Sarajevo: Ministarstvo za boračka pitanja 

Kantona Sarajevo, 2008, 114. 

   Odbranu grada preuzela je legalna, ali slabo naoružana, Teritorijalna odbrane RBiH 

(TORBiH), policijske jedinice MUP-a te formirane jedinice Zelenih beretki i Patriotske lige.  

Teritorijalna odbrana RBiH je 15. aprila 1992. godine preuzela komandu nad svim formiranim 

vojnim i policijskim jedinicama u gradu. Akt o formiranju Armije RBiH donesen je 4. jula 

1992. godine, ali se 15. april obilježava kao Dan Armije Bosne i Hercegovine. 

    Problem braniocima grada bio je nedostatak naoružanja, pa je u akciji napada na fabriku 

Pretis u Vogošći, 17/18. april 1992. godine, zarobljena značajna količina naoružanja koja je 

omogućila početak odbrane grada. U osnovi vojna strategija opsade Sarajeva svodila se na, sa 

jedne strane, kontinuirane napore napadača da osvoje glavni grad Bosne i Hercegovine, čime 

su smatrali da će postići i pokoravanje cijele zemlje te, sa druge strane, pokušaje branilaca da 

izvrše deblokadu grada pod opsadom.   



39

   Intenzivne borbe su vođene na svim dijelovima sarajevskog fronta. Pofalićkom bitkom 

16. maja 1992. godine, oslobođen je prostor naselja Pofalići i olakšana komunikacija grada pod 

opsadom. Nakon Pofalićke bitke preostale jedinice JNA su se povukle iz gradskih kasarni.

U pokušaju deblokade grada, započete 8. juna 1992. godine, gradski branioci olakšali su pritisak 

opsade oslobađanjem brda Orlić na platou Žuči. Istovremeno su vođene bitke na svim linijama 

odbrane, tokom kojih je oslobođeno brdo Mojmilo i deblokirano naselje Dobrinja. Tokom jula 

borbe su nastavljene, a najveći intenzitet dostigle su krajem mjeseca na Poljinama, i na spoljnoj 

strani prstena opsade prilikom oslobađanja Trnova. Tokom augusta združene snage ARBiH 

izvršile su bezuspješan pokušaj proboja opsade grada iz pravca Igmana i Ilidže. 

    U pokušajima deblokade grada, izvođenim tokom decembra, borci 1. korpusa ostvarili 

su značajne pobjede i oslobodili cijeli plato Žuči, ali konačni cilj nije postignut. Nije rezultiralo 

uspjehom ni nastojanje da se probije opsada trebevićkim pravcem u maju 1993. godine. Period 

od ljeta 1993. do proljeća 1994. godine bio je najteži za branioce Sarajeva. Nakon februara 

1994. godine, težište vojnih operacija izmješteno je na spoljni prsten opsade grada. Nije uspio 

ni posljednji pokušaj deblokade grada od strane Armije RBiH izveden u junu 1995. godine. 

Vojska RS je bila daleko nadmoćnije naouružana, pogotovo teškim naoružanjem, a 

međunarodni embargo na uvoz oružja je takvo stanje održavao. Imajući veliku materijalno-

tehničku nadmoć, snage VRS-a su stalno obnavljale napade i čvrsto držale grad pod opsadom. 

Pokušaji međunarodne intervencije i kraj opsade Sarajeva

    Međunarodna zajednica je pokazivala popriličnu ravnodušnost na dešavanja u Sarajevu 

pod opsadom. Unatoč brojnim civilnim žrtvama u gradu 1992. i 1993. godine, međunarodni 

faktor nije pokazao odlučnost da spriječi opsadu i gubitke civilnih života. Tek nakon velikog 

zločina izvršenog na pijaci Markale 5. februara 1994. godine, kada je ubijeno 68, a ranjeno 

preko 139 civila, od granate ispaljene sa položaja VRS-a, međunarodna zajednica odlučila je 

da interveniše. Nakon diplomatskih pritisaka i Ultimatuma NATO saveza za stavljanje teškog 

naoružanja pod kontrolu s prijetnjom zračnim udarima po položajima VRS-a, postignut je 

sporazum o primirju, povlačenju teške artiljerije i njenom stavljanju pod komandom snaga UN-

a u krugu 20 kilometara od Marijin-Dvora, koji je stupio na snagu 10. februara 1994. godine.

      Nakon privremenog prekida dejstava i olakšavanja uslova života u gradu pod opsadom, 

VRS je obnovila napade teškim naoružanjem na grad, a stradanja civilnog stanovništva su 

nastavljena. Zbog toga je u maju 1995. NATO, na zahtjev komande mirovnih snaga UN-a u 

Bosni i Hercegovini, izvršio ograničene zračne napade na položaje VRS-a oko Sarajeva. Kao 

odgovor na zračne napade, VRS je zarobila oko 400 pripadnika UN snaga koje su koristili kao 

žive štitove za sve važne vojne i komunikacijske objekte. Krajem maja 1995. godine došlo je 

do otvorenog okršaja francuskih UN vojnika sa vojnicima RS-a na mostu Vrbanja, jer su vojnici 

RS obučeni u francuske uniforme zauzeli francuske UN vojne punktove.

           Drugi zločin na Markalama 28. augusta 1995. godine, kada je ubijeno 43 civila, a ranjeno 

njih 81, pokrenuo je kampanju zračnih udara NATO avijacije na položaje VRS-a. U oktobru 

1995. godine uspostavljen je prekid vatre, a grad je konačno dobio struju, vodu i grijanje.    

    Dejtonski mirovni sporazum je u novembru 1995. godine donio okončanje opsade 

Sarajeva i kraj rata u Bosni i Hercegovini. Posljednja žrtva opsade grada bila je 

četrdesetogodišnja Mirsada Durić, koja je ubijena u tramvaju 9. januara 1996. godine. Od istog 

projektila koji je ispaljen sa položaja SRK-a na Grbavici, ranjeno je još 19 civila.  

    Tokom februara i marta 1996. godine, mirnim putem izvršena je reintegracija Vogošće 

(24. februara 1996), naselja u Novom Gradu (26. februar 1996), Ilijaša (29. februar 1996), 

Hadžića (6. mart 1996), dijelova općine Trnovo (12. mart 1996), Ilidže (13. mart 1996), te 

dijelova općine Novo Sarajevo, uključujući naselja Grbavica i Vraca (19. mart 1996). 

 ZADACI ZA AKTIVNO UČENJE

Unatoč ratu i opsadi stanovnici grada Sarajeva nisu 
zaboravili da su stoljećima živjeli 
zajedno. Pogledajte jednu takvu priču o 
tome kako su različite nacije sarađivale, 
da bi preživjele rat iopsadu:
http://www.centropa.org/centropa-
cinema/prezivjeti-u-sarajevu-prijateljstvo-za-vrijeme-
rata?language=bs&subtitle_language=bs 

Nakon gledanja filma odgovoriti na pitanja:

1. O čemu film govori?

2. Na koji način se u filmu opisuje svakodnevni život stanovnika Sarajeva pod opsadom?

3. Koje se nacionalnosti spominju u filmu?

4. Šta se podrazumijeva pod pojmom multietnički grad?

5. U čemu se ogledala pomoć koju su ljudi pružali jedni drugima?

6. Zbog čega je bitno pomagati ljudima? Šta to, pogotovo u ratnim uslovima, znači?

http://www.centropa.org/centropa-cinema/prezivjeti-u-sarajevu-prijateljstvo-za-vrijeme-rata?language=bs&subtitle_language=bs
http://www.centropa.org/centropa-cinema/prezivjeti-u-sarajevu-prijateljstvo-za-vrijeme-rata?language=bs&subtitle_language=bs
http://www.centropa.org/centropa-cinema/prezivjeti-u-sarajevu-prijateljstvo-za-vrijeme-rata?language=bs&subtitle_language=bs

ZAVRŠNA AKTIVNOST

  Svaka grupa prezentira odgovore na pitanja. Nakon dobijenih odgovora razgovarati o tome u

čemu je značaj ovog filma. Kakvu nam on poruku šalje? Šta nam donosi rat i šta su prave

ljudske vrijednosti? 

ZADATAK

  Pokušajte pronaći primjere humanosti, pomoći i zaštite koji su pojedinci iskazali tokom rata 

1992–1995. naročito spašavajući živote ljudi drugih nacionalnosti? 

Odgovorite na pitanje zbog čega se to naziva građanska hrabrost?

ZAPAMTIMO

● Opsada Sarajeva bila je najduža opsada jednog grada u modernoj historiji, od aprila 1992. do 

marta 1996. godine.  

● U toku opsade branioci Armije RBiH su bezuspješno pokušavali da deblokiraju grad, a VRS 

je bezuspješno pokušavala da osvoji grad.

● Najveće bitke vođene su za brdo Žuč, Pofaliće, Hrasno Brdo, Dobrinju, Mojmilo, Otes, 

Poljine, Trebević i Igman.

● U toku 1994. i 1995. godine zločini nad civilnim stanovništvom su povremeno izazivali 

dejstva NATO avijacije na položaje VRS-a.  

PONOVIMO

▪ Opišite početak opsade grada Sarajeva?

▪ Navedite koji dijelovi grada su bili okupirani, a koji su se uspjeli odbraniti?

▪ Nabrojte najvažnije bitke za odbranu Sarajeva?

▪ Šta je izazvalo međunarodnu intervenciju protiv položaja VRS-a?

▪ Navedite najvažnije posljedice opsade Sarajeva? 

HISTORIJA ONLINE

Pogledajte novinarsku reportažu o opsadi Sarajeva u 2 minute:     

https://www.youtube.com/watch?v=DxpnRvj7OeI

Tokom gledanja obratiti pažnju na podatke koji se iznose i fotografije koje oslikavaju život

tokom opsade, te zabilježiti ono što vas je najviše dojmilo. 

https://www.youtube.com/watch?v=DxpnRvj7OeI

OPSADA SARAJEVA 1992–1995. 
SVAKODNEVNI ŽIVOT I UGROŽAVANJE HUMANITARNOG PRAVA

Prisjetite se prethodne nastavne jedinice
– Opsada Sarajeva 1992–1995.

Odgovorite na pitanja:
1. Objasni političke aspekte opsade Sarajeva.

2. Koja je uloga antiratnih protesta u Sarajevu 5. 
aprila 1992. godine?

3. Zajedno sa nastavnikom na osnovu historijsko-
geografske karte opsade Sarajeva analiziraj

    tok opsade.

Uslovi života u gradu pod 
opsadom

Tokom opsade u Sarajevu je živjelo oko 360 
hiljada stanovnika. Najveći dio grada je bio pod 
opsadom, a naselje Grbavicu je okupirala srpska 
vojska koja je svakodnevno vršila teror i zločine nad 
nesrpskim stanovništvom. Po gradu su svakodnevno 
padale granate, raketni projektili i djelovali 
protuavionski topovi. Snajperi su ubijali civile. 
Njihova meta su često bila i djeca. Građani su bili u 
panici, strahu i haosu. Užurbano su čišćeni podrumi i 
skloništa, stavljane rešetke na vrata haustora i vreće 
pijeska na prozore. Srpska vojska je, držeći grad pod 
opsadom, imala za cilj ubijanje stanovništva i 
sprečavanje odvijanja svakog oblika života u gradu. 
Blokirani su svi dovodi osnovnih energenata u grad. 
Nije bilo struje, vode, hrane, plina niti ogrjeva. Pored 
civila svakodnevnim granatiranjem uništavani su 
civilni objekti, stambene zgrade, kulturno-historijski 
spomenici i infrastrukturne građevine od javnog 
značaja. Usljed stalnih granatiranja stakla na 
prozorima stanova i kuća bila su polomljena pa su 
stanovnici bili primorani da ih prekrivaju plastičnim 
folijama. To je predstavljalo poseban problem tokom 
zimskih dana. Jedini izvor toplote bila je vatra. Ložilo 
se sve što može gorjeti. Nestajali su drvoredi u 
parkovima, ložene su novine, knjige, garderoba i 
komadi namještaja. Jela su pripremana na 
improvizovanim ložištima i kuhalima ispred zgrada, u 
podrumima ili garažama.

   To su bile takozvane peći bubnjare i fijakeri. 
Zgrade su izgledale sablasno, a sulunari su bili 
pokazatelji života.

Vode je bilo samo na određenim mjestima u 
gradu. Stanovnici su skupljali kišnicu iz slivnika i 
šahtova, a koristili su i vodu iz Miljacke. Često su 
pješačili po nekoliko kilometara, da bi obezbijedili 
nekoliko litara vode.  Redovi za vodu su bili veoma 
dugi, ljudi su u njima stajali satima i zato su bili česta 
meta agresorske artiljerije. Pranje veša bilo je veliki 
problem, pa su hrabre žene, često rizikujući vlastiti 
život, prale veš na obalama rijeke Miljacke. U noćnim 
satima bio je uveden policijski sat. 

Skupljanje drva za ogrjev
Nestajali su drvoredi u parkovima. Za 
ogrjev je korištena i kora sa platana.

Naučili ste da je početkom maja 1992. godine 
započela opsada Sarajeva i da su na taj način 
srpske snage imale za cilj prisiliti stanovništvo 
na predaju te zauzeti grad. U narednom tekstu 
upoznat ćete se sa uslovima života civila u 
gradu pod opsadom bez vode, struje, hrane... 
Uprkos stalnom granatiranju i svakodnevnom 
djelovanju snajpera, građani Sarajeva su ipak 
uspjeli organizovati život i pružiti otpor.

https://www.youtube.com/watch?v=t2jWpwgAA 0

SCAN

Sarajevo Landing
Nakon opsade Sarajeva 1992–1995. na letačkim 
akademijama širom svijeta uči se poseban manevar kada se 
avion s velike visine, pod oštrim uglom, strmoglavljuje 
prema pisti na koju će sletjeti s ciljem da izbjegne 
neprijateljsku paljbu sa zemlje. Ovaj manevar je nazvan 
Sarajevo landing (Sarajevsko slijetanje) nakon široke 
operacije dopremanja humanitarne pomoći u Sarajevo 
zračnim putem.

Zaliha hrane skoro da nije bilo. U junu 1992. 
godine počela je dostava humanitarne pomoći koja je 
u Sarajevo dostavljana uglavnom zračnim putem u 
organizaciji UNHCR-a i UNPROFOR-a. 
Humanitarna pomoć predstavljala je osnovu za 
preživljavanje stanovnika Sarajeva tokom opsade od 
1992. do 1995. godine. Brašno, riža, grah, leća, 
konzerve ribe ili rijetko drugog mesa, bile su glavne 
namirnice humanitarne pomoći. Te namirnice po 
asortimanu ali i količinski kao i kvalitetom bile su 
neadekvatne što je rezultiralo pojavom raznih 
oboljenja.

Građani su razmjenjivali robu čija je cijena bila 
preračunata u njemačke marke. Najskuplje su bile 
cigarete, kafa i alkohol. (Za najkvalitetniju 
enciklopediju od 20 tomova mogla se dobiti šteka 
cigareta ili kilogram kafe koji su inače koštali 100 DM)
Kao platežno sredstvo pored njemačke marke 
koristili su se i bosanskohrecegovački dinari uvedeni 
1992. godine koji su bili u opticaju sve do uvođenja 
današnje konvertibilne marke 1997. godine.

   Humanitarna pomoć dijelila se prema 
određenim kriterijima preko mjesnih zajednica. Jedan 
dio humanitarne pomoći dostavljan je javnim 
kuhinjama. Pored humanitarne pomoći, neophodne 
namirnice za život ljudi su nabavljali i kod privatnih 
proizvođača i švercera koji su svoje proizvode nudili 
po vrlo visokim cijenama. Hljeb je proizvodila 
velepekara i dijelila građanima (oko 300 grama hljeba 
po osobi dnevno).

Ulice su bile zatrpane deponijama stakla, 
cigle, metala, izgorjelih automobila. Ljudi su kretanje 
po danu svodili na minimum. Izuzetak su bili oni koji 
su išli na posao ili u potragu za hranom, vodom i 
ogrjevom. Granatiranje je bilo redovno i svakodnevno 
usmjereno na mjesta okupljanja većeg broja 
stanovnika (redovi za hranu,

Spomenik međunarodnoj zajednici
Konzerva kuhane govedine Icar bila je jedan od 
najzastupljenijih artikala humanitarne pomoći 
koju su Sarajlije dobivale u ratu.

historija Online

Stanovnici Dobrinje preživljavali su opsadu unutar 
opsade. Svakodnevno su zasipani svim mogućim 
ubojitim sredstvima. Unutar tog naselja organizovana 
je prva ratna haustorska škola, pokrenuta je nastava kao 
znak otpora hrabrih učenika i nastavnika. Hrabrošću i 
požrtvovanošću se posebno istaklo osoblje dobrinjske 
ratne bolnice.

Sarajevske ruže
Sarajevske ruže su memorijalna obilježja u spomen 
ubijenim građanima tokom opsade Sarajeva. Nastale su 
tako što su krateri u asfaltu i pločnicima, usljed 
granatiranja grada, nakon rata popunjeni masom crvene 
boje. Simbolično su nazvane Sarajevske ruže jer su 
podsjećale na ružu otrgnutih latica, simbolizirajući 
prolivenu krv nevinih civila.

vodu). Svako je mogao biti ubijen, bilo gdje i bilo 
kada. Snajperi su bili danonoćno aktivni. 

Napadi na grad i stradanje 
civilnog stanovništva

Svi napori Međunarodne zajednice da 
uspostave primirje bili su bezuspješni. Grad je 
neselektivno granatiran, a civili su ginuli u redovima 
za humanitarnu pomoć, vodu i hljeb, na ulicama 
tokom gašenja požara, na putu prema skloništu, u 
školama, pred ulazima u zgrade pa i u svojim 
domovima. U zimskim mjesecima napade je bilo još 
teže preživjeti zbog svakodnevne aktivnost u potrazi 
za ogrjevom.

Markale
Pored spomen-obilježja napravljenog od stakla na pijaci 
Markale svake godine 5. februara obilježava se Dan 
sjećanja na taj zločin nad sarajevskim civilima.

   I nakon što je Sarajevo, zajedno sa 
Srebrenicom, Žepom, Bihaćem, Tuzlom i Goraždem, 
u maju 1993. proglašeno sigurnom zonom UN-a, 
napadi na grad su nastavljeni nesmanjenim 
intenzitetom. Na 230 lokacija građani Sarajeva su 
masovno stradali. Vatrom agresorske artiljerije 
zapaljen je i uništen niz institucija i objekata od šireg 
značaja, među kojima su: zgrade Pošte, Orijentalnog 
instituta, Hotela Evropa, Nacionalne i univerzitetske 
biblioteke (Vijećnice), porodilišta Jezero, sportske 
dvorane Zetra, zgrada Oslobođenja.

Zbog stalnog djelovanja snajpera na civile, Ulica 
Zmaja od Bosne je prozvana Alejom snajpera. 

Nacionalna i univerzitetska biblioteka
(Vijećnica) u plamenu

Najveći masakri civila i 
njihove posljedice

Zbog nemogućnosti dostavljanja hljeba i 
mlijeka u sve prodavnice u gradu, radnici su ove 
proizvode dostavljali samo na određene punktove. 
Jedan od tih punktova za prodaju hljeba bio je u Ulici 
Vase Miskina (Ferhadija). U toj ulici 27. maja 1992. 
godine građani su u velikom broju čekali u redu za 
hljeb. Unatoč primirju, sa položaja srpske vojske 
ispaljena je minobacačka granata. Ubijeno je 18 
civila, a ranjene su 144 osobe. Još 4 civila su podlegla 
ranama. Među ranjenima bilo je i djece.

Osim u redovima za hljeb i vodu, građani su 
ginuli i na grobljima dok su sahranjivali svoje 
najbliže. Na groblju u Budakovićima 12. juna 1993. 
godine ubijeno je 11 civila dok je troje teško ranjeno. 
Među najtežim masovnim zločinima nad građanima 
Sarajeva su oni koji su počinjeni u redu  za vodu.

Izvor historijski

          U naselju Dobrinja, kvadrant C5, u avliji 
porodične kuće Mujezinović u redu za vodu 
ekplodirala je rasprskavajuća granata od koje je 
poginulo 14, a ranjeno 16 civila. Među žrtvama je bilo 
po nekoliko članova iz istih porodica.

      Pijace su bile mjesta gdje su se građani 
okupljali, razgovarali, kupovali i razmjenjivali ratne 
recepte. Na pijaci Markale 5. februara 1994. godine 
granata ispaljena sa položaja VRS-a iz pravca 
Mrkovića, ubila je 68 civila, a 139 ih je ranila.

Na osnovu odluke Ministarstva za 
obrazovanje, nauku, kulturu i
fizičku kulturu općine su preuzele 
organizaciju ratnih škola. Prve ratne škole 
nastale su u najugroženijem dijelu Sarajeva, u 
naselju Dobrinja. Bile su organizovane u 
haustorima. Model dobrinjskih škola proširio 
se na cijeli grad. Škole su organizovane po 
punktovima. Hrabrim učenicima i 
nastavnicima pomagali su članovi Civilne 
zaštite. Učionice su bile u hodnicima, 
garažama, stanovima. Dolazak do škole i 
povratak bio je svakodnevno neizvjestan. 
Ratne škole su često bile mete smišljenog 
napada.

Soba sjećanja u OŠ Fatima Gunić
Granata ispaljena iz dijela naselja Nedžarići koji su bili 
pod kontrolom VRS-a, 9. novembra 1993. godine ubila je 
učiteljicu Fatimu Gunić sa troje njenih učenika, Adisom 
Mujalom, Vedadom Mujkanovićem i Feđom Salkićem 
u improvizovanoj školi na broju 18 na Trgu ZAVNOBiH-
a u sarajevskom naselju Alipašino Polje. U masakru je 
također teže ili lakše ranjen još 21 učenik. Danas škola u 
B-fazi Alipašinog polja nosi ime Fatima Gunić po 
učiteljici koja je ubijena sa svojim učenicima tokom 
školskog časa. Nedaleko od škole, istog dana ubijena su 
još tri, a ranjeno sedam civila. 

Muzeji za posjetiti
Stalna izložbena postavka Opsada Sarajeva 1992– 
1995. u Historijskom muzeju Bosne i Hercegovine, 
Tunel spasa i Muzej ratnog djetinjstva u Sarajevu su 
mjesta gdje se može saznati o životu u Sarajevu za 
vrijeme opsade 1992–1995.

Iako je poslije ovog teškog zločina pijaca 
izmještena u obližnje haustore i pasaže počinjen 
je novi masakr. Usljed rasprskavajućeg dejstva 
granate iza tržnice Markale 28. augusta 1995. 
godine ubijena su 43 civila dok ih je 81 ranjeno.
Kao posljedica masakra na Markalama ali i 
drugih zločina počinjenih nad civilima Sarajeva 
uslijedila su dejstva zračnih snaga NATO-a po 
položajima VRS-a. Cilj ove akcije, koja je trajala 
do 14. septembra 1995, bio je uklanjanje opsade 
Sarajeva i sprečavanje daljeg stradanja njegovih 
stanovnika.

Izvor historijski

Izvor historijski

Tokom opsade Sarajeva, primjena 
modifikovanih aviobombi posebno je bila 
intenzivirana u periodu od aprila do augusta 
1995. godine. One su mogle biti lansirane 
sa zemlje. Obično su težile 100 ili 250 kg, a 
neke čak i 500 kg. Bile su velike razorne 
moći, zbog čega su bile poznate i kao oružje 
terora.

Primjer granatiranja civila u redu za vodu

Dana 18. juna 1995. godine, u 11:40 sati, iz pravca dijela naselja Nedžarići, koji je bio 
pod kontrolom Sarajevsko-romanijskog korpusa, na prethodno zapaljenu Osnovnu školu 
Simon Bolivar (Skender Kulenović), u Bulevaru Mimara Sinana b. b. (naselje Dobrinja), gdje 
se nalazila pumpa za vodu, ispaljena je granata. Ubijeno je sedam, a ranjeno dvanaest civila. 
Spomenuta škola zapaljena je 15. maja 1992. godine, nakon čega je nastava organizovana po 
haustorskim i podrumskim prostorijama, zaštićenim vrećama pijeska. Zbog nedostatka vode 
u naselju, u razrušenoj školi, na kojoj su još uvijek postojale zidine, napravljena je pumpa za 
vodu. Pripadnici Civilne zaštite potrudili su se da poduzmu što efikasnije mjere zaštite na 
pumpama za točenje vode, a ova lokacija važila je za jedno od najzaštićenijih prostora za 
opskrbu pitkom vodom, pa je komandant Gradskog štaba Civilne zaštite razočarano istaknuo 
kako nije sigurno ni tamo gdje je sigurno. Na spomen-ploči u zatvorenom dvorištu škole 
nalaze se i imena dvojice učenika škole koji su ubijeni uslijed granatiranja naselja Dobrinja 
tokom 1992. godine.

sa zemlje. Obično su težile 100 ili 250 kg, a 
neke čak i 500 kg. Bile su velike razorne 
moći, zbog čega su bile poznate i kao oružje 
terora.

DOBRINJA: OPSADA U OPSADI

Šta su građani Sarajeva jeli u vrijeme Opsade?

Možemo spomenuti leću kuhanu na razne načine, rižu od 
koje su pravili čak i pitu, a grah je bio vrhunska gozba. 
Donosimo vam jedan od popularnijih recepata iz tog 
vremena koji će vas možda potaći da ga probate napraviti 
i da bi tako osjetili ukus ratnog Sarajeva.

Pomfrit
Sastojci: 1 šolja bijelog brašna, 1 šolja kukuruznog 
brašna, 1 kašika sode bikarbone Priprema: Zamijesiti 
oba brašna sa mlakom vodom i dodati sodu bikarbonu. 
Neka tijesto bude tvrđe. Razviti u deblju jufku i rezati u 
obliku pomfrita. Po mogućnosti pržiti na ulju.

Konačno, 14. septembra 1995. godine u Beogradu 
je potpisan dokument kojim se rukovodstvo RS-a 
obavezalo da obustavi sve ofanzivne operacije u 
području Sarajeva, da otvori dva kopnena puta iz 
grada te da se otvori sarajevski aerodrom. Bili su 
dužni ukloniti teško naoružanje oko grada u roku od 
sedam dana. Borbena dejstva većeg intenziteta na 
području Sarajeva više nisu obnavljana, iako su 
povremeno bilježena dejstva snajpera i minobacača.

Organizacija života u gradu tokom 
opsade i nenasilni oblici otpora 
agresiji i uništavanju grada

    Predsjedništvo RBiH svoju je političku osnovu 
djelovanja iznijelo u dokumentu Platforma za 
djelovanje Predsjedništva RBiH u ratnim uslovima 
koji je usvojen 26. juna 1992. godine. 

    Ovaj dokument predstavlja najširi politički okvir 
za okupljanje svih patriotskih probosanskih snaga i u 
njoj se navodi da je Bosna i Hercegovina suverena i 
nezavisna država građana, konstitutivnih i 
ravnopravnih naroda Muslimana, Srba i Hrvata te 
pripadnika ostalih naroda koji u njoj žive, kao i da je 
BiH multinacionalna i multireligijska zajednica koja 
uvažava ekonomske, kulturne i etničke kriterije 
konstitutivnih naroda koji imaju svoje nacionalne ali 
i interese koji proizilaze iz tradicije viševjekovnog 
zajedničkog življenja. 

    Bila je to platforma koja je imala težište da održi 
multinacionalnost i multikonfesionalnost Bosne i 
Hercegovine i njenog glavnog grada, kako u ratu tako 
i u miru. 

 Privredna komora regije Sarajevo izvršila je 
reorganizaciju i usmjerila rad svih javnih i privatnih 
preduzeća na prioritete odbrane grada. Organizirana 
je i pokrenuta proizvodnja hljeba, mlijeka i drugih 
proizvoda za koje su postojale sirovine. Radnici u 
službi odbrane grada su rizikovali svoje živote 
obavljajući svakodnevne zadatke. Djelovale su i 
namjenske radionice većinom za potrebe vojske.

   Pored državnih organa vlasti u gradu pod 
opsadom život je organizovan na nivou općina i 
mjesnih zajednica. Posebnu ulogu imali su pripadnici 
Civilne zaštite i vatrogasci. Zahvaljujući izvanrednoj 
organizaciji, humanosti i hrabrosti ljekara i 
medicinskog osoblja bolnica (Kliničkog centra u 
Sarajevu, Državne bolnice, Hitne medicinske pomoći, 
Ratne bolnice Dobrinja i drugih zdravstvenih 
institucija), veliki broj života je spašen unatoč teškim 
uslovima i nedostatku opreme. Iako su konvencijom 
Crvenog križa zaštićeni, svi zdravstveni objekti 
pretrpjeli su znatnu materijalnu štetu.

   Veliki doprinos opstanku pod opsadom su dale 
žene koje su svakodnevno ispraćale svoje muževe, 
sinove i braću na linije odbrane. One su unatoč 
neimaštini uspijevale i znale spremiti obrok od veoma 
oskudnih namirnica koji se može pojesti. 

SCAN

Doprinos nenasilnom otporu opsadi dali su i 
umjetnici kroz različite kulturne
manifestacije. Oni su ojačali sarajevski duh i 
domoljublje. Stanje u gradu izvanredno opisuje pjesma 
sarajevskog kantautora i pjevača Kemala
Montena Pismo prijatelju koju je posvetio svom 
prijatelju poznatom hrvatskom muzičaru Arsenu 
Dediću. U pjesmi između ostalog kaže:
Ako pitaš gdje sam sada ne 
idem iz ovog grada sve je 
moje ovdje ostalo, ako 
pitaš kako mi je
da ti roknu samo dvije sve bi 
ti se samo kazalo nikome se 
ne ponovilo.

Spot pjesme na linku: 
https://www.youtube.com/watch?v=70HlBb4cZO4

historija Online

Najveći doprinos organizaciji života u gradu dali su sami 
civili koji su preživjeli zahvaljujući humanosti, 
samoorganizaciji i solidarnosti, dobrim komšijskim 
odnosima i bosanskom duhu. Sačuvali su multietničnost 
stečenu stoljećima zajedničkog življenja različitih vjera 
i nacija.

Pored toga su učestvovale u svim radnim obavezama 
i organizaciji života u gradu. 

     Veliki projekat u organizaciji života pod 
opsadom bio je prokopavanje tunela ispod piste 
sarajevskog aerodroma koji je u znatnoj mjeri olakšao 
život u opkoljenom gradu. Prokopavanje tunela je 
završeno krajem jula 1993. godine. Do tada, jedini 
izlaz iz grada bio je moguć preko aerodromske piste. 
Prelazilo se isključivo noću. Aerodrom su, od kraja 
juna 1992. godine kontrolisale snage UN-a. I pored 
toga pista je bila pod stalnom vatrom VRS-a. 
Pretrčavajući pistu mnogi su izgubili svoje živote. 
Građane koje bi vojnici UN-a uhvatili na pisti, vraćali 
bi ih u pravcu Dobrinje ili Butmira. Iako su uslovi 
prolaska kroz tunel bili daleko od zadovoljavajućih, 
život u opkoljenom gradu, prokopavanjem Tunela 
dobio je drugi smisao. Uspostavljen je promet robe, 
cijene u gradu su postale niže a izlazak iz grada 
sigurniji. Kroz tunel je uspostavljeno i napajanje 
grada električnom energijom, ali samo za prioritete, 
što je uveliko olakšalo organizaciju života

SCAN

Jedan od načina otpora Sarajlija u vrijeme Opsade 1992–
1995. bilo je nastojanje da učine život što je moguće 
normalnijim. Tako je 1993. godine održano takmičenje u 
ljepoti djevojaka Miss opkoljenog Sarajeva. Ova 
manifestacija je nadahnula Bona Voxa da sa svojom svjetski 
slavnom rok-grupom U2, uz saradnju sa jednom od najvećih 
zvijezda svijeta Lucianom Pavarottijem, napravi pjesmu 
Miss Sarajevo  čiji je spot na linku: https://  
www.youtube.com/watch?v=gdczQ2LsY0I. Odmah nakon 
završetka rata 1997. grupa U2 je poklonila Sarajevu veliki 
koncert na stadionu Koševo kojem su prisustvovali mladi iz 
cijele Bosne i Hercegovine i zemalja u okruženju.

Pomoćni stadion na Koševu služio je za ukop 
poginulih građana i mladosti Sarajeva.

SCAN

Film Savršeni krug
Na linku (https://www.youtube.com/ 
watch?v=BJEiAjbgVMU&t=429s) moguće je pogledati 
bosanskohercegovački film iz 1997. godine Savršeni krug 
reditelja Ademira Kenovića koji na izvrstan način opisuje 
patnje u Sarajevu tokom rata 1992–1995.

U uvodnoj sceni filma glavni junak govori stihove 
pjesme Mora poznatog bosanskohercegovačkog 
pjesnika Abdulaha Sidrana:

Što to radiš sine?
Sanjam, majko. Sanjam, majko, kako pjevam, a ti me 
pitaš, u mom snu: što to činiš, sinko? O čemu, u snu, 
pjevaš, sine?
Pjevam, majko, kako sam imao kuću.
A sad nemam kuće. O tome pjevam, majko. Kako 
sam, majko, imao glas, i jezik svoj imao. A sad ni 
glasa, ni jezika nemam.
Glasom, koga nemam, u jeziku, koga nemam, o kući, 
koju nemam, ja pjevam pjesmu majko.

stanovništvu opkoljenog Sarajeva. Doprinos 
nenasilnom  otporu opsadi dali su i umjetnici kroz 
različite kulturne manifestacije. Oni su ojačali 
sarajevski duh i domoljublje. Formirana je 
Umjetnička četa sastavljena od muzičara, glumaca, 
dramskih i likovnih stvaralaca. U gradu je djelovao 
Kamerni teatar 55, Narodno pozorište, Pozorište 
mladih, a u ratu je nastao i SARTR – Sarajevski ratni 
teatar. Izvođene su različite predstave, balet, drame, 
održavani su koncerti i izložbe. Formirano je i 
multietničko Društvo pisaca Bosne i Hercegovine, a 
1994. godine održan je prvi Sarajevo Film Festival. 
Podršku građanima Sarajeva dali su i umjetnici svijeta 
koji su dolaskom u ratno Sarajevo pronosili istinu o 
opsadi grada i stradanju građana Bosne i 
Hercegovine.

historija Online

historija Online

i umrlih bio 18 888 građana Sarajeva u opsadi. 
Istraživanjem o masovnom ubijanju ustanovljeno je 
230 lokacija gdje je masovno počinjen zločin. Na 
najvećem broju lokacija (211) zločini su počinjeni 
granatiranjem, na pet lokacija modifikovanim 
aviobombama, a na šest lokacija automatskim 
naoružanjem. Na osam lokacija civili su ubijani iz 
neposredne blizine. Najveći broj civila stradao je 
tokom 1992. godine. 

izvor 
Historijski

Posljedice opsade Sarajeva

    Rezultati istraživanja demografskog tima ICTY-
a koji je na raspolaganju imao izvore dostupne 
Tribunalu u Hagu pokazali su da je u dijelovima šest 
sarajevskih općina pod opsadom u periodu od aprila 
1992. do decembra 1995. godine broj poginulih

Poznati sarajevski novinar i publicista Zlatko 
Dizdarević objavio je 1992. godine na stotine kolumni 
Sarajevske ratne priče u splitskom dnevnom listu 
Slobodna Dalmacija u kojima je iz prve ruke 
izvještavao o nedaćama Sarajeva pod opsadom. Ove 
kolumne su izazvale veliku pažnju kako čitalaca tako i 
svjetske medijske scene. U kolumni iz maja 1992. 
godine između ostalog kaže: Od zadovoljstva izlaska iz 
sarajevskog pakla – što mi se, evo, dogodilo –  postoji 
samo jedno luđe zadovoljstvo: vratiti se u Sarajevo. 
Čini mi se da znam zašto. Ovo je rat duša, a ne rat  fizike 
i željeza. A duše su nam tamo. Što bi pjesma rekla: 
Sve je naše tamo ostalo, nikome se ne ponovilo.

Mjesta masovnih ubistava gdje su u većem 
broju stradala djeca

• Kobilja Glava, općina
Vogošća, 3. juli 1992. godine

• Čekaluša, općina Centar, 3. 
septembar 1992. godine

• Trg ZAVNOBiH-a, Novi Grad, 
20. septembar 1992. godine

• Tahtali sokak, općina Centar,
10.oktobar 1992. godine

• Ragiba Džinde, općina Novi Grad,
16.decembar 1992. godine

• Jukićeva, općina Centar, 27. april 1993. godine

• Rogina, Stari Grad, 21. maj 1993. godine

• Dobrinja, općina Novi Grad, 1. juni 1993. godine

• Bakarevića, Stari Grad, 26. juni 1993. godine
• Trg ZAVNOBiH-a, Novi 

Grad, 9. novembar 1993. 
godine

• Žrtava fašizma, Novi Grad, 
10. novembar 1993. godine

• Obala Kulina bana, Centar, 
14. decembar 1993. godine

• Dženetića čikma, Stari Grad,
25. juni 1995. godine

• Markale, Centar, 28. august 1995. godine

      Poslije opsade, Sarajevo je fizički uništen 
grad, ali su njegov duh i značaj opstali. Jedna od 
posljedica opsade Sarajeva bio je i jedan broj 
zločina nad civilima u gradu počinjen od strane 
pripadnika Oružanih snaga RBiH.  Najteži od 
ovih zločina su još u toku opsade sudski 
sankcionisani i procesuirani. (Zločin na 
Kazanima i nad porodicom Ristović)

Spomenik na Kazanima

     Na čak 25 lokacija ubijane su 
cijele porodice, a u 93 slučaja 
ubijena su 2 ili više članova 
jedne porodice. Većina stradalih  
civila žrtve su ratnih zločina i 
zločina protiv čovječnosti i 
međunarodnog prava. Oštećeni 
su ili potpuno uništeni kulturno-
historijski objekti, stambene 
zgrade, kuće, škole, bolnice, 
institucije, infrastrukturni i 
privredni objekti. 

Nekadašnji violončelista Sarajevskog gudačkog 
kvarteta Vedran Smailović, poznat po tituli 
Violončelista iz Sarajeva svira u razrušenoj Vijećnici. 
Po izbijanju rata u Bosni i Hercegovini, Vedran 
Smailović, poput mnogih Sarajlija u gradu pod 
opsadom, preživljava stalna granatiranja, kišu 
snajperskih metaka, zimu, glad, žeđ. Tokom 1992. 
godine, Vedran na različitim mjestima po gradu odaje 
počast za 22 Sarajlija poginulih u redu za hljeb, 
svirajući na svom violončelu Albinonijev Adagio u G-
molu. Prizor čovjeka koji usred ratnih razaranja svira 
violončelo na otvorenom nailazi na interesovanje ljudi 
širom svijeta. Mnogi muzičari u svijetu su mu odali 
počast tako što su svoja djela posvetili njemu, a 2008. 
godine je objavljen bestseler roman Stevena Gallowaya 
Sarajevski čelist.

PONOVIMO
  -  Opiši uslove života u gradu pod opsadom.

• - Na koji način su građani preživljavali?

• - Kako je stradalo civilno stanovništvo u Sarajevu?

• - Prisjeti se nekih mjesta masovnog 
stradanja stanovništva u gradu.

• - Kako su funkcionisale ratne škole?

• - U čemu je bila specifičnost naselja 
Dobrinja tokom opsade?

• - Koje su posljedice opsade Sarajeva?

ZAPAMTIMO

• Građani Sarajeva su pod opsadom živjeli 
bez hrane, vode, struje, plina i ogrjeva.

• Humanitarna pomoć: osnova preživljavanja građana.
• Najstrašniji masakri nad civilnim 

stanovništvom: 230 lokacija.
• Stradanje civila.
• NATO bombardovanje srpskih položaja.
• Građani Sarajeva dali su najveći doprinos svojom 

samoorganizacijom i međusobnom solidarnošću.
• Postojao je veliki doprinos umjetnika kroz 

različite kulturne manifestacije u gradu.
• Najveća posljedica opsade su ljudski gubici 

(18.888 stanovnika).
• Došlo je do velikog razaranja kulturno-historijskih 

spomenika, stambenih objekata i cjelokupne 
infrastrukture.

Spomen-ploča ubijenim građanima Sarajeva 

Trg Heroja, 25. august 1992. godine

Tunel ispod aerodromske piste, prokopan 
u julu 1993. godine 

Prizori uništene
infrastrukture 
tokom opsade Sarajeva 

Markale, 5. 2. 1994. godine, ubijeno 68 civila

ZADACI ZA AKTIVNO UČENJE

Veliki broj djece u ratu pisao je svoje dnevnike u kojima su bilježili događaje koji su 

im bili bitni. Mnoga djeca pisala su i pisma svojoj rodbini i prijateljima. Neki od tih dnevnika 

i pisama danas predstavljaju historijski dokument, i čuvaju se u privatnim kolekcijama kao i u 

Historijskom muzeju Bosne i Hercegovine te Muzeju ratnog djetinjstva. Jedan od najpoznatijih 

dnevnika nastalih u opkoljenom Sarajevu je dnevnik djevojčice Zlate Filipović koji je pod 

naslovom Zlatin dnevnik preveden na više svjetskih jezika i često je upoređivan sa Dnevnikom 

Ane Frank. Učenici mogu ovu knjigu potražiti u školskoj biblioteci.

U grupama ili individualno pročitajte neki od tekstova djece iz opkoljenog Sarajeva i 

odgovorite na sljedeća pitanja:

1. O kojoj vrsti izvora se radi?

2. Kada je izvor nastao?

3. Ko je autor i koliko je imao godina u vrijeme nastanka izvora?

4. O čemu izvor govori?

5. Koje informacije o svakodnevnom životu saznajemo?

6. Kakva su osjećanja opisana u tekstu?

Izvori:

30. maj 1993.  u 13.00 i 14 minuta 

Užasno se puca, ruke mi drhte, strah me je. Preko 30 granata je palo na Koševsko Brdo. Svi 

smo u dnevnoj sobi na podu pod stolom. Najviše me je strah od početka rata, čak više nego 

kada smo bili na Grbavici. Prije nekih sat vremena sam vidjela kako posvuda lete geleri kada 

je granata pala u blizini. Dragi dnevniče, ti sigurno ne možeš osjetiti ovaj strah – ovo je gore 

nego kada odgovaraš istoriju, gore od jedinice. Ovaj strah od zvuka granate drugačiji je od 

svih drugih strahova i osjećaju  ga i odrasli i djeca podjednako.

Selma (1980), preuzeto iz Jasminko Halilović, Djetinjstvo u ratu, Sarajevo 1992–1995,

Sarajevo 2012, 314.

2. 11. 1993. 

Dan je bio hladan. Jutro je bilo jako mirno. Nekoliko dana prije doselili smo u stan na 

Skenderiji. Tu sam imala svoju sobu i svoj radni sto. Ove godine pošla sam u četvrti razred 

ratne škole Safvet-beg Bašagić. Ova škola nije kao u miru. Nemamo prave učionice. Klupe su 

razvaljene. Ovamo mi je lijepo. Preko puta mene žive moji rođaci. Zajedno se igramo. Prije 

nekoliko dana dobili smo cuku i nazvali ga Bimbo. Mama i tata su otišli na posao, a Mustafa 

u školu. On je pošao u peti razred odličan je đak, i ja sam. Danas sam imala pismenu vježbu 

iz maternjeg jezika. Prije škole sam se vješala na štangu za vježbanje ručnih mišića. Poslije 

škole sam ručala i pošla napolje. Kasnije su Mustafa i Dado otišli na džudo. Napolju sam 

vidjela čika Ekru. Sa njim sam otišla da gledam Mustafu i Dadu. Vratili smo se u 5 sati. Kada 

sam se vratila otišli smo po vodu na Komandu. Na Komandi nije bilo gužve i brzo smo se 

vratili. Mama mi je prostrla i legla sam u krevet ali jako dugo nisam mogla da zaspim. Dugo 

sam slušala šta mama i tata pričaju. Malo kasnije sam zaspala. Bio je to divan dan.

Mela (1984), preuzeto iz Jasminko Halilović, Djetinjstvo u ratu, Sarajevo 1992–1995,

Sarajevo 2012, 229.

30. februar 1994.

Dragi rođače Kenane i rodice Mirsada,

Evo hoće da šalju pisma pa da napišem i ja vama. Pada mrak pa je teško pisati ne volim kada 

u kući pale uljaricu jer mi smrdi. Bogami zima napolju, granate padaju svaki dan i noć. Mene 

je puno strah kada idem na vodu sve me strah. Danas sam išla i vidjela sam granatu kako pada 

na krov jedne kuće baš sam se prepala. Kada sam došla kući mama je galamila na mene 

prepala se jer su mislila da je granata pala na vodu. Rukavice su se smrzle na mojim rukama 

baš je hladno.

Ja pišem dnevnik i skupljam gelere. Meni je najgore kad padaju granate Zvižduk granate je 

čudan isto kao kad se avion nisko spušta. To je neopisiv zvuk. To je isto kao da baciš kamen sa 

velike visine i razbiješ staklo pa mali kamenčići frcaju. E to su ti geleri sve je to čudno i 

neopisivo to moraš doživjeti. A daj bože da se to nikome ne dogodi. Jesam smiješna pa i kod 

tebe padaju granate. Je li tebe i Mirsadu strah? Trudim se da vam lijepo pišem.

Nana pravi za večeru hljeb od riže. Reći ću da nisam puno gladna da ostane cuki i on je gladan. 

Imate li šta da jedete? Čega se igrate? Poželjela sam vas i svaku noć kada legnem ja zažmirim 

i pred očima vidim vas sve i naše igranje prije rata. Tako vas neću zaboraviti nikad, jer vas 

zamišljam. Valjda će rat stati ali ja ne znam što četnici pucaju toliko na nas. Jedva čekam da 

vas zagrlim nemojte nas zaboraviti i čuvajte se da ne poginete. Pišite koliko ste porasli. Volim 

vas. Amina.

Amina (1979), preuzeto iz Jasminko Halilović, Djetinjstvo u ratu, Sarajevo 1992–1995,

Sarajevo 2012, 250.

Sarajevo, 7. juni 1992. nedjelja, RBiH

Probudio sam se, nema vode. Sada je 12.00 i pišem dnevnik. Mislim da se kasnije igram. Išao 

sam po vodu ali je nema nigdje. Doručkovao sam, a u daljini se čuje PAM i detonacija. Ništa 

se nije poboljšalo. Čekamo vijesti da vidimo štete i žrtve. I dalje grozno. Masovno se 

bombarduje. Jedva smo zaspali od detonacija.

Sarajevo, 19. decembar 1992 subota RBiH.

Svijet se sprema za vojnu intervenciju. Branioci napreduju u Vogošći. Trebala bi biti 

demilitarizacija grada ali od toga nema ništa dok nas naši zlatni ljiljani ne oslobode. Sutra su 

izbori u SR Jugoslaviji to jest Srbiji i Crnoj Gori. Mislio sam sutra ići kod Gorjane. 

Sve se manje ima jesti. Aviona (humanitarnih) nema, nema hrane. Nema struje, nema vode, 

nema telefona. 

Vode nema od 4. decembra.

Struje nema od 2. decembra. 

Telefona nema od 5. decembra. 

Aviona nema od 8. decembra. 

Inače u gradu je mirno.

Utorak, 9. novembar 1993. 

Voda je stigla u zgradu. Ima struje, ali voda još nije do mene dokučila. 

SRUŠEN STARI MOST U MOSTARU

HVO je jutros u 10 sa 12 haubičkih direktnih pogodaka srušio Stari most u Mostaru, prelijepu 

građevinu, simbol Mostara. Svi su bijesni i ljuti na ustaše, a oni su pucnjavom proslavili pad 

starca u Neretvu. U Mostaru je dan žalosti.

Damir (1978), preuzeto iz Jasminko Halilović, Djetinjstvo u ratu, Sarajevo 1992–1995,

Sarajevo 2012, 256 i 258.

   Nakon analize tekstova svaka grupa prezentira svoja zapažanja i ključne riječi zapisuje na

tabli. Potom, učenici dobijaju zadatak da u okviru istih grupa napišu pismo prijatelju u kojem 

će opisati jedan dan u opkoljenom Sarajevu.

   Svaka grupa će zatim pročitati svoje pismo. Nastavnik će ukazati na sličnosti i razlike u

pripremljenim tekstovima i ukazati na postojanje različitih iskustava i perspektiva u

doživljavanju istog događaja.

U završnici učenici zajednički mogu odgovoriti na pitanja:

1. Kako djeca doživljavaju rat?

2. Koje emocije preovladavaju u njihovim iskazima?

3. Koliko se njihovo djetinjstvo razlikuje od vašeg djetinjstva danas?

Utorak, 15. mart 1994.

ZVANIČNO U SARAJEVU 

PRORADIO TRAMVAJ!

Danas mi je pravi rođendan. 16. po 

redu. U tu čast riješio sam da se 

provozam đir tramvajem i odem do 

tetke na Bajram.

Subota, 11. decembar 1993.

Humanitarna pomoć:

Po osobi

0,5 l ulja

200 g šećera

300 g graha

1 riba 440g

250 g deterdženta

850 g brašna

2 svijeće po osobi

I dalje se puca. 

Na web portalu https://mjeseciopsade.detektor.ba/  za svaki mjesec opsade snimljena je po 

jedna priča koja govori o svakodnevnom životu pod opsadom. Pogledaj neku od priča i 

predstavi je ostalim učenicima. O čemu ona govori? Kako je svjedok opisuje? Šta si novo 

naučio/la? Zbog čega si odabrao/la baš ovu priču da je predstaviš? 

https://mjeseciopsade.detektor.ba/

Nastavna tema

GENOCID U SREBRENICI 1995. GODINE

Prisjetite se prirode rata u Bosni i Hercegovini u periodu od 1992. do 1995. godine koja 

je izazvala demografske, ekonomske i političke posljedice. Najveću posljedicu predstavlja 

stradanje oko 100.000 osoba i promjena etničke strukture na prostorima BiH. Naučili ste kako 

je Haški tribunal ustanovio da su učinjeni ratni zločini i teror nad civilnim stanovništvom kao i 

da su neki ratni zločinci procesuirani.

    Na kraju ove lekcije znat ćete gdje su počinjeni najveći zločini i gdje je izvršen genocid 

nad Bošnjacima. Razumjet ćete patnje i stradanja civilnog stanovništva u Srebrenici u periodu 

od 1992. do 1995. godine, kao i stradanja stanovništva cijele istočne Bosne. Shvatit ćete važnost 

osnivanja Međunarodnog tribunala za bivšu Jugoslaviju i značaj presuda ratnim zločincima.

Dolazak izbjeglica iz istočne Bosne u Srebrenicu
kao posljedica protjerivanja stanovništva

   Za dvadesetak dana okupacije Srebrenice, različite vojne, policijske i dobrovoljačke 

jedinice iz Srbije izvršile su pljačke velikih razmjera. Procjene nadležnih komandi tadašnje JNA 

bile su da je u Srbiju odvezeno robe i materijalnih dobara u vrijednosti od 30 do 40 miliona 

njemačkih maraka (oko 10 tona srebra, 3 tone cinka, cijela gradska apoteka lijekova...).

   Stanovništvo Srebrenice je 18. aprila 1992. godine napustilo grad i sigurnost potražilo 

po okolnim selima. U prazan grad su ušli naoružani dobrovoljci iz Srbije i zauzeli ga bez 

ispaljenog metka. Nakon zauzimanja Srebrenice, srpske specijalne i dobrovoljačke snage 

provodile su temeljitu pljačku grada.

   U međuvremenu su snage branilaca u nekoliko uspješnih akcija nanijele značajne 

gubitke agresoru koji se 9. maja 1992. godine povukao iz Srebrenice. Nekoliko dana kasnije 

vratili su se i stanovnici grada. U Srebrenicu su dolazile velike grupe izbjeglica protjeranih iz 

drugih gradova i sela istočne Bosne. Broj izbjeglica je rastao iz dana u dan, a nakon pada 

Cerske, Kamenice i Konjević-Polja, u martu i aprilu 1993. godine, u Srebrenici je bilo oko 70 

000 ljudi. Preživjeli građani su pričali o bezumlju i ubijanju u Vlasenici, Milićima, Han-Pijesku 

i prostorima južno od Skelana. U takvim okolnostima u Srebrenici bilo je teško organizovati 

život. Bez ikakve mogućnosti da biraju, svjesni da je Srebrenica u okruženju i da je potpuno 

nesigurna, izbjeglice su dolazile misleći da će u većim zajednicama sa sunarodnicima imati 

veće šanse za preživljavanje. Život u opljačkanom i opustošenom gradu sa višestruko većim 

brojem stanovnika uz svakodnevno granatiranje i bez ikakvog dotoka hrane bio je nezamislivo 

težak.

Proglašenje Srebrenice sigurnom zonom UN-a 1993. godine

   Danima prije toga moj sin je bio gladan. I danas se sjećam kako je sjedio za kuhinjskim 

stolom, ruku naslonjenih na čelo, dok su mu niz lice lile krupne suze. Bio je to petnaesti dan da 

moje sinove nisam nahranila. On nije govorio da je gladan. Samo je sjedio i tiho plakao. 

Sutradan sam sa ostalim narodom otišla u akciju za hranu u Kravicu. Ujutro rano sam se 

iskrala. On je bez mog znanja krenuo za kolonom naroda koja je iz Srebrenice išla prema 

Kravici, a imao je samo 12 godina....

Svjedočenje srebreničke majke Sabre K.

   Nekoliko mjeseci nakon povratka bošnjačkog stanovništva u Srebrenicu uspostavljeni su 

organi vlasti u gradu. Učinjeni su napori na daljoj organizaciji oružanih snaga koji su ubrzo dali 

rezultate. Tokom ljeta i jeseni 1992. godine slobodna teritorija je znatno proširena. Međutim, 

najteže se bilo boriti protiv gladi s obzirom na ogroman broj izbjeglica u gradu.

   Zbog blokade humanitarnih konvoja u istočne enklave, Operacija Padobran 

podrazumijevala je snabdijevanja stanovništva zračnim putem, ispuštanjem paketa sa hranom 

i lijekovima na paletama padobranima iz američkih transportnih aviona.

Svjedočenja preživjelih govore da je osjećaj gladi u Srebrenici bio gori od straha, 

granata i snajpera. S obzirom na to da srpske snage nisu dozvoljavale konvojima UN-a da 

dostave hranu, jedini izvor bila su utvrđena srpska, te okupirana i popaljena muslimanska sela. 

Stanovnici Srebrenice svakodnevno su u potrazi za hranom odlazili kroz linije opsade u ta sela. 

Prozvani su tragačima za hranom. U potrazi za hranom mnogi su izgubili život. U akcijama su 

učestvovali civili, a često i djeca.

   Artiljerijski napadi srpskih snaga po položajima branilaca i po civilnim objektima 

slobodne teritorije bili su svakodnevni. U takvoj situaciji sa velikom strepnjom je očekivana 

nadolazeća zima.

   Polovinom januara 1993. godine srpske snage iz sastava Vojske Jugoslavije, združene 

jedinice VRS (Vojske Republike Srpske), snage MUP-a RS-a i DB-a Srbije počele su veliku 

ofanzivu u istočnoj Bosni. Jedan od glavnih zadataka Drinskog korpusa zapisan je u direktivi 

VRS-a, iz novembra 1992. godine: ...iznurivati neprijatelja, nanositi mu što veće gubitke i 

prisiliti ga da sa muslimanskim stanovništvom napusti prostore Birača, Žepe i Goražda. 

Prethodno ponuditi razoružavanje borbeno sposobnih i naoružanih muškaraca, a ako ne 

pristanu – uništiti ih.

    Cilj napada bio je usmjeren na slobodnu teritoriju sa centrom u Srebrenici. Nakon 

zauzimanja Kamenice, srpske snage su 1. marta 1993. godine ušle u Cersku, popalile je i 

počinile masakr nad zatečenim civilima. Branioci su na preostalim dijelovima slobodne 

teritorije Cerske pružali otpor do 13. marta 1993. godine. Civilno stanovništvo povlačilo se 

prema Konjević-Polju, u koje je 10. marta došao komandant UNPROFOR-a, francuski general 

Philippe Morillon. Civili su se okupili oko Morillona tražeći zaštitu. Srpske snage su iskoristile 

ovo okupljanje i naočigled komandanta UNPROFOR-a usmrtile granatiranjem 30 civila. Nakon 

toga počelo je povlačenje stanovništva prema Srebrenici. General Morillon je 11. marta 1993. 

godine ušao u Srebrenicu gdje mu okupljeni narod nije dopustio da napusti enklavu, sve do 13. 

marta, kada im je prije odlaska javno obećao zaštitu od strane UN-a.

U drugoj polovini marta, i pored otpora, Armija RBiH je potisnuta s velikog dijela 

slobodne teritorije općine Bratunac. Nakon toga je težište borbi preneseno na odbranu 

Srebrenice. Komanda VRS-a je 13. aprila 1993. godine obavijestila predstavnika UNHCR-a da 

će za dva dana ući u Srebrenicu, ukoliko se branioci grada ne predaju.

Do 15. aprila 1993. godine VRS  je, u koordinaciji sa Vojskom Jugoslavije, zauzela 

dominantna uzvišenja udaljena svega 1.800 metara od centra Srebrenice. Sutradan su ih u 

pokušaju prodora u grad spriječile jedinice Armije RBiH. Desetine hiljada izbjeglica koje su se 

slile u Srebrenicu čekale su ishod bitke pod otvorenim nebom na srebreničkim ulicama, na koje 

je neprestano padao veliki broj artiljerijskih i raketnih projektila raznih tipova i kalibara.

   Zbog ubrzanog pogoršanja situacije u Srebrenici, Vijeće sigurnosti Ujedinjenih naroda 

je 16. aprila 1993. godine donijelo odluku kojom je Srebrenica proglašena sigurnom zonom 

UN-a. Na osnovu ove odluke, UNPROFOR je posredovao u sklapanju sporazuma o prekidu 

vatre između Armije RBiH i VRS-a u Srebrenici. Sporazum se odnosio na demilitarizaciju 

Srebrenice i predviđao je potpuni prekid vatre na dostignutim linijama sukoba, počevši od 18. 

aprila 1993. godine. Sporazumom je predviđeno raspoređivanje snaga UNPROFOR-a i 

otvaranje koridora između Tuzle i Srebrenice za evakuaciju ranjenika i teških bolesnika.

Demilitarizacija Srebrenice izvršena je do 21. aprila 1993. godine tako što je oružje, municija i 

borbene zalihe, osim medicinskih, predato pod kontrolu UNPROFOR-a. Sporazum je 

predviđao i slobodu kretanja, nesmetanu dopremu humanitarne pomoći i druge tehničke detalje. 

Na sličan način je, tokom maja, dogovorena i izvršena demilitarizacija Žepe.

Vijeće sigurnosti UN-a je 6. maja 1993. godine usvojilo Rezoluciju 824 po kojoj su Sarajevo, 

Tuzla, Žepa, Goražde i Bihać, proglašeni sigurnim zonama koje su trebale biti pošteđene 

oružanih napada i drugih neprijateljskih postupaka.

Margaret Thatcher, premijerka Velike Britanije, zalagala se za ukidanje embarga na naoružanje 

Armije RBiH. U aprilu 1993. godine izjavila je:

Ovo se događa u srcu Evrope, a ništa nismo učinili da to zaustavimo. Ovo je u sferi 

evropskog uticaja. Moralo bi biti i u sferi naše evropske savjesti... Nismo ništa više do 

sudionici pokolja.

Uslovi života u Srebrenici od 1992. do 1995. godine

Nakon zaustavljanja borbi i demilitarizacije Srebrenice i Žepe, slobodna teritorija u 

ovim enklavama svela se na dvije odvojene teritorije – u Srebrenici 144 i Žepi 110 kilometara 

kvadratnih. Na ovom uskom prostoru živjelo je oko 70 hiljada stanovnika. U razrušenim 

stanovima živjelo je po nekoliko porodica. Pošto su prognanici stalno pristizali, zbrinjavani su 

u prostorije javnih ustanova i preduzeća. Situacija sa hranom bila je najteža jer je nije bilo. 

Humanitarna pomoć je stizala neredovno i u nedovoljnim količinama. Novac je bio bezvrijedan 

i u početku opsade ga nije bilo. Sve je funkcionisalo po principu zamjene robe za robu. U 

nedostatku soli za kuhanje, Srebreničani su koristili sol za posipanje puteva koju su prepirali i 

prokuhavali.

   Uslovi rada ratne bolnice u gradu bili su vrlo teški. Operacije su rađene bez anestezije. 

U gradu je bilo svega šest ljekara. Lijekova je bilo malo ili ih nije bilo nikako. Higijenski uslovi 

su bili gotovo nepodnošljivi. U gradu nije bilo ni vode ni struje. Pojavljivale su se zarazne 

bolesti, a borba protiv njih zavisila je od pomoći UNHCR-a.

   U toku 1993. godine obnovljen je rad osnovnih škola, a sve ingerencije vlasti obavljalo 

je Ratno predsjedništvo Srebrenice. Kontakt sa vanjskim svijetom održavan je zahvaljujući 

radioamaterima.

Posljednje javljanje novinara Nine Ćatića, koji je svakodnevno preko radioamatera 

informisao javnost o stradanju Srebrenice: Srebrenica se pretvara u najveću klaonicu. Poginuli 

i ranjeni neprestano se dovlače u bolnicu. Nemoguće je opisati, svake sekunde po tri 

smrtonosna projektila padne na ovaj grad. (...) Da li iko u svijetu može doći da vidi tragediju 

koja se dešava Srebrenici i njenim stanovnicima...
https://www.youtube.com/watch?v=gn1RMKjwheQ&t=43s&ab_channel=bosnianschoolsydney

.

Nino Ćatić je ubijen u genocidu i njegovi 
posmrtni ostaci još uvijek nisu pronađeni.

Kontakt sa slobodnom teritorijom  
održavan je zahvaljujući radioamaterima

https://www.youtube.com/watch?v=gn1RMKjwheQ&t=43s&ab_channel=bosnianschoolsydney


67

Ulazak vojske RS-a u Srebrenicu i genocid 1995. godine

Nakon ulaska snaga UN-a i demilitarizacije Srebrenice, uslovi za život u gradu su 

postali nešto podnošljiviji. Mnogi su pokušavali napustiti enklavu u potrazi za sigurnošću.

Bez obzira na česte pogibije, ljudi su u grupama odlazili na put prema Tuzli ili Kladnju 

preko okupiranih teritorija. Iz Tuzle su dolazili alarmantni podaci o broju poginulih na putu iz 

Srebrenice. U martu 1994. godine kanadski bataljon predao je dužnost Holandskom bataljonu 

u sigurnoj zoni Srebrenice. Srpsko vojno i političko rukovodstvo vršilo je pripreme za konačno 

ostvarenje svojih strateških ciljeva u dolini Drine – likvidaciju preostalih enklava.

Tokom juna 1995. godine snage VRS-a, izvršile su nekoliko napada i pomjeranja svojih 

položaja unutar sigurne zone Srebrenice. UNPROFOR i međunarodna zajednica nisu reagovali 

na novonastalu situaciju. U ranim jutarnjim satima 6. jula 1995. godine počeo je napad na 

Srebrenicu sa svih strana. Na grad i cijelu sigurnu zonu ispaljeno je preko 1.000 projektila iz 

različitog artiljerijskog oruđa.

Bataljon UNPROFOR-a iz Srebrenice je nakon napada na svoje osmatračnice zatražio 

blisku zračnu podršku, koja nije odobrena. Intenzivni napadi i artiljerijska dejstva po linijama 

odbrane i civilnim ciljevima u srebreničkoj enklavi nastavljeni su 8. jula 1995. godine. Srpske 

snage su ušle na teritoriju enklave i prinudile UNPROFOR da se, bez otpora, povuče sa svojih 

osmatračnica. Napadi su nastavljeni i 9. jula 1995. godine kada su tenkovi VRS-a došli na dva 

kilometra od ulaza u grad iz pravca Zelenog Jadra. Probijene su i linije odbrane Armije RBiH 



68

van demilitarizovane zone. Zahtjevi za blisku zračnu podršku koje su slale snage UNPROFOR-

a iz Srebrenice ponovo su odbijeni.

UNPROFOR je srpskim snagama uputio ultimatum da se do jutra 11. jula 1995. godine

povuku iz sigurne zone ili će biti izloženi zračnim udarima. Srpske snage su 10. jula nastavile 

sa napadima, uz neorganizovan i sporadičan otpor snaga Armije RBiH. Predvečer su 

napredovale i došle do uzvišenja, južno od grada. Uslijedio je novi poziv komandanta 

holandskog bataljona za podršku iz zraka, nakon čega je komandant UNPF-a (Mirovnih snaga 

UN-a) u Zagrebu, general Janvier dao pismenu dozvolu za ograničene zračne udare, odnosno 

tzv. blisku zračnu podršku. Potom su dva aviona NATO-a nadlijetala područje Srebrenice i 

bacila dvije bombe koje nisu pogodile očekivane mete – tenkove i transportere VRS-a. No, 

nakon Mladićevih prijetnji komandantu Karremansu da će pobiti sve njegove vojnike 

(pripadnike HOLBAT-a) koje su srpske snage prethodno uzele za taoce, i ove simbolične 

NATO akcije su zaustavljene čime je posljednja nada za spas Srebrenice bila izgubljena. 

Srpske snage su 11. jula 1995. godine ušle u Srebrenicu. Civili, žene, djeca i starci sa 

oko 2000 muškaraca krenuli su prema Potočarima, tražeći utočište u bazi UN-a. Stvarni broj 

okupljenih civila nikad se tačno neće znati. Prema procjeni vojnih posmatrača, bilo ih je oko 

35.000. Većina vojnika 28. divizije i vojno sposobnih muškaraca iz Srebrenice izašli su iz grada 

i krenuli u proboj prema Tuzli.

U Potočare je 11. jula 1995. godine pristizala kolona namučenih civila koji su tražili 

zaštitu u nekadašnjoj tvornici akumulatora u kojoj je bio smješten Holandski bataljon. Kad su 

holandski vojnici zatvorili kapiju, ljudi su se smjestili u obližnje fabrike, kuće i garaže. U 

Potočarima je bilo veoma malo hrane i vode, a vrućina i neizvjesnost dodatno su otežavali 

uslove u kojima su se našli stanovnici Srebrenice.

Pripadnici VRS-a su u Potočarima razdvojili žene i djecu od odraslih muškaraca i 

dječaka. Žene i djecu su deportovali iz Potočara u pravcu Kladnja, koji je bio pod kontrolom 

Armije RBiH. Holandski vojnici su uglavnom bili pasivni posmatrači. Proces deportacije iz 

Potočara je završen 13. jula 1995 godine. Izdvojeni muškarci i dječaci, zajedno s onima koji će 

narednih dana biti zarobljeni u zbjegovima i kolonama na putu smrti prema Tuzli, ubijeni su. 

Više od 8.000 muškaraca, staraca i dječaka su tokom jula 1995. godine likvidirani od strane 

Vojske i MUP-a RS-a, u pojedinačnim, grupnim i masovnim ubistvima. Time je počinjen 

najteži zločin, zločin genocida. Organi institucija Republike Srpske su bili nosioci organizacije 

sistematskog ubijanja bošnjačkog stanovništva, kao i prikrivanja i uništavanja dokaza

Tužilaštvo Međunarodnog krivičnog tribunala za bivšu Jugoslaviju i Međunarodna komisija 
za nestale u BiH su 2009. godine prepustili traženje nestalih vlastima BiH. Pronađene su 133 
masovne grobnice, od čega 96 primarnih i 37 sekundarnih.

o počinjenim zločinima. Ubijanja su počela 11. jula 1995. godine u Potočarima, ali su masovno 

izvršena od 13. do 16. jula 1995. godine na teritoriji općina Bratunac i Zvornik. Do prvog 

masovnog pogubljenja došlo je 13. jula 1995. godine u Cerskoj, gdje su pobijeni civili dovezeni 

iz pravca Konjević-Polja. Pet velikih stratišta u Zvorniku su Orahovac (škola u zaseoku 

Grbavci, lokalitet Lažete), brana kod Petkovca (mjesto Crveni Mulj), Vojna ekonomija 

Branjevo, Dom kulture u Pilici i Kozluk (sela Ročević, Šljunkara i Kula). Najveće pojedinačno 

stratište u općini Bratunac bio je magacin poljoprivredne zadruge u Kravici. Prije ubijanja 

zarobljenici su temeljito opljačkani. Prilikom transporta na stratišta zarobljenicima su vezali 

ruke i stavljali poveze na oči. Lične stvari i odjeću su ostavljali prije pogubljenja. Haški tribunal 

je ustanovio da su ubijeni ljudi između 14. i 17. jula 1995. godine pokopani u masovne grobnice 

u neposrednoj blizini pogubljenja. 

Proces sakrivanja i uništavanja dokaza o počinjenim zločinima počeo je uporedo sa 

egzekucijama. Tijela ubijenih premještana su na druge lokacije. Nakon počinjenog genocida, 

konstantni pokušaji počinitelja na prikrivanju i uništavanju dokaza o ovom najtežem zločinu 

nisu uspjeli. Satelitski snimci tijela ubijenih Srebreničana načinjeni su od strane američkih 

obavještajnih agencija neposredno nakon počinjenih zločina, zahvaljujući kojima masovne 

egzekucije nisu uspjele ostati u tajnosti.

Memorijalni centar u Potočarima nalazi se u nekadašnjoj fabrici akumulatora u kojoj je od 
1994. do jula 1995. godine bio smješten Holandski bataljon. Osnovan je u maju 2001. godine 
u znak sjećanja na žrtve genocida u Srebrenici iz 1995. godine. Prva kolektivna dženaza 
obavljena je 2003. godine.

PRESUDE ZA GENOCID PRED HAŠKIM TRIBUNALOM

Presudama Međunarodnog krivičnog tribunala za bivšu Jugoslaviju (MKSJ, engleski 

ICTY) utvrđeno je da zločini počinjeni u julu 1995. godine u Srebrenici predstavljaju genocid, 

zločine protiv čovječnosti i kršenje zakona ili običaja ratovanja. Od 20 osoba optuženih u vezi 

sa događajima u Srebrenici 1995. godine postupci su okončani protiv njih 15, a postupak protiv 

Slobodana Miloševića nije okončan zbog njegove smrti.

Beograd: 
Nevladina 
organizacija 
Žene u crnom 
redovno podsjeća 
političke krugove 
Srbije na 
odgovornost za 
počinjeni genocid 
u Srebrenici

Kao simbol borbe za istinu i pravdu, u Bosni i Hercegovini formirana su udruženja žena, 
majki i sestara koja tragaju za svojim najmilijim. Također, jedan od ciljeva navedenih 
udruženja je i pravna borba za istinu o genocidu i kažnjavanje počinitelja. 

Uz lica koja su presuđena na ICTY-u, Radovana Karadžića, Ratka Mladića, osuđen je i 

komandant Drinskog korpusa VRS-a, general Radislav Krstić za genocid i kaznu zatvora od 46 

godina 2001. godine. Četiri godine kasnije kazna mu je smanjena na 35 godina te je preinačena 

u pomaganje i učestvovanje u genocidu. Ovo suđenje ušlo je u historiju kao prva presuda 

Međunarodnog tribunala kojom je potvrđeno da zločini počinjeni u Srebrenici 1995. godine, 

između ostalih, predstavljaju zločin genocida.

Za genocid nad srebreničkim Bošnjacima u Hagu u junu 2010. godine osuđeni su i bivši 

oficiri VRS-a, Vujadin Popović i Ljubiša Beara, na kazne doživotnog zatvora. Istovremeno je 

osuđena petorica oficira vojske i policije RS-a: Drago Nikolić (35 godina zatvora), Ljubomir 

Borovčanin (17 godina), Vinko Pandurević (13 godina), Radivoje Miletić (18 godina) i Milan 

Gvero (5 godina zatvora).

U decembru 2012. godine Međunarodni krivični tribunal za bivšu Jugoslaviju osudio je 

generala Zdravka Tolimira, bivšeg pomoćnika Ratka Mladića i ratnog šefa Obavještajne službe 

glavnog štaba VRS-a, na doživotnu kaznu zatvora proglasivši ga krivim za genocid u Srebrenici 

i Žepi. Za zločine u Srebrenici osuđeni su i bivši oficiri vojske RS-a: Momir Nikolić (20 godina 

zatvora), Vidoje Blagojević (15 godina), Dragan Obrenović (17 godina) i Dragan Jokić (9 

godina).

Sud BiH nastavio je krivično gonjenje direktnih počinioca i izvršioca zločina. 

Međunarodni sud pravde u Hagu presudio je da je Republika Srbija odgovorna za nesprečavanje 

genocida u Srebrenici.

Uprkos neospornim činjenicama, dokazima i pravosnažnim presudama najviših 

međunarodno-pravnih instanci, još uvijek postoji tendencija negiranja genocida u Srebrenici, 

naročito u Srbiji i bosanskohercegovačkom entitetu RS.

Evropski parlament je 9. jula 2015. godine usvojio Rezoluciju kojom se obilježava 

sjećanje na sve žrtve genocida u Srebrenici i na okrutnosti počinjene tokom rata u bivšoj 

Jugoslaviji, a svim žrtvama odaje počast, izražava suosjećanje i solidarnost sa porodicama 

žrtava od kojih mnoge žive bez konačne potvrde o sudbini svojih srodnika. Rezolucijom 

se snažno osuđuje genocid u Srebrenici i odlučno izjavljuje da se takvi strašni zločini ne 

smiju više nikada ponoviti...

Na obilježavanju 20. godišnjice genocida u Srebrenici, 11. jula 2015. godine, bivši 

američki predsjednik Bill Clinton je rekao:

Ovdje smo kako bismo izrazili naše duboko uvjerenje i vjeru u narod, budućnost i slobodu 

Bosne i Hercegovine. Mnogi su rekli vrlo rječito da je prije 20 godina više od 8.000 muškaraca 

i dječaka ubijeno u genocidu. Ta strašna činjenica konačno je pokrenula članice NATO-a da 

daju podršku Americi da učini ono što je sasvim jasno bilo neophodno kako bi se pokrenuli 

mirovni pregovori da Bosna i Hercegovina krene u normalan život. Ono što sam uradio kao 

predsjednik bila je jedna od najvažnijih stvari koje sam uradio. Majke, sestre i supruge koje su 

ovdje, govore mi istinu i šta nismo uradili. U ime moje zemlje i iz dubine moga srca, ja volim 

ovo mjesto, ja ne želim više nikada da vidim ovakvo stratište, niti hiljadama kilometara odavde. 

Molim da se ne dopusti da spomenik nevinim dječacima i muškarcima bude tek uspomena jedne 

tragedije, nego sveto mjesto.

Pozivajući se na presude Međunarodnog suda pravde te Međunarodnog krivičnog 

tribunala za bivšu Jugoslaviju, Generalna skupština UN-a je, 23. maja 2024. godine 

usvojila Rezoluciju o genocidu u Srebrenici kojom se 11. juli proglašava Međunarodnim 

danom sjećanja na genocid u Srebrenici sa obavezom obilježavanja svake godine.

Ovom Rezolucijom se osuđuje svako negiranje genocida, uz obavezno izučavanje 

utvrđenih činjenica u obrazovnim sistemima zemalja u svijetu. Rezolucijom se osuđuje 

veličanje presuđenih ratnih zločinaca i važnost pronalaska i identifikacije preostalih 

žrtava genocida u Srebrenici. Ona podsjeća sve države na obaveze iz Konvencije o 

sprečavanju i kažnjavanju zločina genocida te poštivanje odluka o sudski utvrđenim 

činjenicama.

https://press.un.org/en/2024/ga12601.doc.htm

ZAPAMTIMO

• Okupacija gradova i sela istočne Bosne sa većinski bošnjačkim stanovništvom u aprilu 

1992. godine.

• Masovna ubijanja i pljačka imovine u Bijeljini, Zvorniku, Višegradu, Foči, Vlasenici, 

Bratuncu...

• Oslobođena Srebrenica u maju 1992. godine, priliv izbjeglica.

• Patnja i neopisiva glad u Srebrenici.

• Slobodne teritorije u okruženju: Cerska, Konjević-Polje, Žepa i Srebrenica.

• Operacija Padobran u istočnim enklavama.

• Opća ofanziva na Srebrenicu u martu i aprilu 1993. godine; pad Cerske, Kamenice i 

Konjević-Polja.

https://press.un.org/en/2024/ga12601.doc.htm

• Srebrenica proglašena sigurnom zonom UN-a.

• Opća ofanziva na Srebrenicu početkom jula 1995. godine.

• 11. jula 1995. godine pad Srebrenice pod kontrolu VRS-a.

• Potočari i stradanje civilnog stanovništva.

• Masovne egzekucije i genocid nad Bošnjacima Srebrenice.

• Haški tribunal i presude ratnim zločincima.

PONOVIMO

1. Pokaži na karti gradove istočne Bosne i objasni njihov međusobni položaj.

2. Kakvi su bili uslovi života u Srebrenici krajem 1992. i početkom 1993. godine?

3. Opiši način na koji je stradalo stanovništvo Višegrada?

4. Objasni koja je svrha Haškog tribunala?

5. Navedi neke od presuda koje je donio Haški tribunal!

ZADACI ZA AKTIVNO UČENJE

Učenici se trebaju podijeliti na tri grupe. Na osnovu teksta iz udžbenika potrebno je kreirati 

hronologiju događaja u Srebrenici i istočnoj Bosni. Na osnovu izdvojene hronologije potrebno 

je napraviti novinski članak o opsadi i padu Srebrenice te genocidu koji je učinjen nad 

stanovništvom ovog grada:

Grupa 1 – napisat će članak iz pozicije novina iz Bosne i Hercegovine,

Grupa 2 – napisat će članak iz pozicije novina iz Nizozemske,

Grupa 3 – napisat će članak iz pozicije novina iz Sjedinjenih Američkih Država.

Ukoliko postoji mogućnost, dodatne informacije učenici mogu potražiti i na internetu. 

Svaka grupa prezentirat će svoju reportažu o Srebrenici, a nastavnik će najvažnije događaje 

hronološki zabilježiti na ploči. Nakon prezentacije razgovarati o tome koliko su se priče 

razlikovale spram pozicije autora i njegovih interesa.

Na kraju ovog dijela pročitati tekst posljednjeg javljanja iz Srebrenice prije njenog 

pada i uporediti napisane izvještaje sa ovim. Postoje li određene sličnosti i zašto? 

Da li iko u svijetu može doći u Srebrenicu da vidi tragediju koja se dešava Srebrenici i

njenim stanovnicima? Ovo je nečuven zločin koji se izvodi nad bošnjačkim stanovništvom

Srebrenice. Populacija u ovom gradu nestaje. Da li iza svega stoji Yasushi Akashi, Boutros

Ghali ili neko drugi, bojim se da za Srebrenicu neće više biti bitno.

Bio je ovo posljednji izvještaj što ga je u večernjim satima 10. jula 1995. godine 

putem radioveze poslao novinar Nino Ćatić koji je nestao u srebreničkom genocidu.

Pročitati dio govora bivšeg američkog predsjednika Billa Clintona na obilježavanju 20. 

godišnjice genocida u Srebrenici.

Ovdje smo kako bismo izrazili naše duboko uvjerenje i vjeru u narod, budućnost i slobodu

Bosne i Hercegovine. Mnogi su rekli vrlo rječito da je prije 20 godina više od 8.000

muškaraca i dječaka ubijeno u genocidu. Ta strašna činjenica konačno je pokrenula članice

NATO-a da daju podršku Americi da učini ono što je sasvim jasno bilo neophodno kako bi se

pokrenuli mirovni pregovori da Bosna i Hercegovina krene u normalan život. Ono što sam

uradio kao predsjednik bila je jedna od najvažnijih stvari koje sam uradio. Majke, sestre i

supruge koje su ovdje, govore mi istinu i šta nismo uradili. U ime moje zemlje i iz dubine

moga srca, ja volim ovo mjesto, ja ne želim više nikada da vidim ovakvo stratište, niti

hiljadama kilometara odavde. Molim da se ne dopusti da spomenik nevinim dječacima i

muškarcima bude tek uspomena jedne tragedije, nego sveto mjesto.

1. Kakva je poruka ovog govora?

2. Zašto je ona značajna za budućnost Bosne i Hercegovine?

3. Zbog čega  je bitno sjećati se žrtava i održavati spomenike posvećene njima?

Na stranici https://zivotiizapoljasmrti.srebrenicamemorial.org/ predstavljena su 

svjedočenja osoba koje su preživjele genocid u Srebrenici. Pogledajte neko od 

svjedočenja. Na koji način svjedoci govore o svojim iskustvima? Zašto je važno 

čuvati sjećanja u ovoj formi? Da li si saznao/la nešto novo o genocidu u 

Srebrenici na osnovu pregledanog svjedočenja?

https://zivotiizapoljasmrti.srebrenicamemorial.org/

ZLOČINI PROTIV  ČOVJEČNOSTI I VRIJEDNOSTI ZAŠTIĆENIH 
MEĐUNARODNIM PRAVOM I POSLJEDICE RATA U BOSNI I HERCEGOVINI

Prisjetite se teme Rezultati i posljedice Drugog svjetskog rata. Naučili ste o strahotama 

nacističkog režima nad stanovništvom okupiranih dijelova Evrope, a posebno Jevrejima.

Tada ste se upoznali i sa pojmovima holokaust i genocid i učili o koncentracionim logorima, 

ratnim zločinima, progonima, obilježavanju i uništavanju Jevreja.

Unatoč općepoznatoj činjenici da je antifašistička borba u konačnici uništila sve ono što 

je sa sobom donio fašizam i nacizam, rat na prostoru bivše Jugoslavije, a posebno u Bosni i 

Hercegovini, pokazao je da su pojedina obilježja Drugog svjetskog rata veoma vidljiva i u 

savremenom dobu.

Na kraju ovih tema razumjet ćete posljedice ratnih dešavanja koje su dovele do 

demografskih promjena u savremenom bosanskohercegovačkom društvu.

Etnička karta Bosne i Hercegovine 1991. godine (lijevo) i karta iz 1998. godine (desno).
Koju razliku primjećujete? Na koji način objašnjavate drastičnu promjenu u samo 7 godina?

Rat u Bosni i Hercegovini (1992–1995) izazavao je ozbiljne demografske, ekonomske 

i političke posljedice. Prema naučnim istraživanjima provedenim za potrebe Međunarodnog 

krivičnog tribunala za bivšu Jugoslaviju (ICTY), u ratu je smrtno stradalo oko 100.000 ljudi, 

gdje Bošnjaci čine 65% ukupnog broja žrtava, Srbi 21,7%, Hrvati 8,5% i pripadnici drugih 

nacionalnih skupina 4,8%. Od ukupnog broja žrtava 92% čine muškarci, a 8% žene. Prema 

procjenama, među žrtvama je bilo 35% civila i 65% vojnika. Na linijama razgraničenja posijano 

je oko 6 miliona mina koje i danas odnose živote građana Bosne i Hercegovine.

Kao i poslije Drugog svjetskog rata, kada je svijet ostao šokiran razmjerima zločina koje su 
nacisti počinili na prostorima okupirane Evrope, slična reakcija uslijedila je i nakon rata u 
Bosni i Hercegovini. Uz pomoć nastavnika/ce uporedite ove fotografije i zaključite šta je 
slično, a šta drugačije u zločinima iz dva različita rata XX stoljeća.

Konačni rezultat dosljednog provođenja politike masovnih progona, popraćene 

genocidom, zločinima protiv čovječnosti, ratnim zločinima i terorom nad civilnim 

stanovništvom, bio je da su, prema popisu stanovništva iz 1991, izrazito etnički miješani krajevi 

Bosne i Hercegovine postali etnički čisti. Jedan od preduslova funkcionisanja Bosne i 

Hercegovine prema odredbama Dejtonskog mirovnog ugovora bila je provedba Aneksa 7, tj. 

povratka izbjeglih lica u svoje domove.

No, posljedice rata imale su izrazito jak poslijeratni učinak tako da je povratak izbjeglica 

na prostore gdje su doživjeli torture i progone i danas izuzetno skroman.

Najbrojniji i najteži zločini, uključujući zločin genocida, počinjeni su upravo na 

području Bosanske krajine i u istočnoj Bosni. Na tim prostorima otkriven je i najveći broj 

masovnih grobnica, poput Tomašice kod Prijedora. 

Srazmjerno broju i težini počinjenih ratnih zločina i zločina protiv čovječnosti, najveći 

broj sudskih procesa vođen je protiv političkih, vojnih i policijskih čelnika Republike Srpske i 

pripadnika njihovih vojnih i policijskih struktura za zločine počinjene nad Bošnjacima i 

Hrvatima. Manji broj sudskih procesa vođen je protiv čelnika i pripadnika Hrvatskog vijeća 

obrane (HVO) za zločine nad Bošnjacima i Srbima, kao i protiv pripadnika Armije RBiH za 

zločine nad Srbima i Hrvatima.

Tokom provođenja politike etničkog čišćenja formiran je veliki broja logora. Logoraši su živjeli 

u neljudskim uslovima. Bolesti, glad, maltretiranja i ubistva su bili svakodnevnica u logorima.

Najveći logori Vojske i policije RS-a nalazili su se u sjeverozapadnoj Bosni, poput 

Omarske, Trnopolja i Keraterma (Prijedor), te Kringsa i Sanakrema (Sanski Most), kao i logora 

Manjača (nedaleko od Banje Luke). Također su bili poznati logori Luka u Brčkom, Kazneno-

popravni dom u Foči, Osnovna škola Vuk Karadžić u Bratuncu, Logor Batković u Bijeljini i 

Sušica u Vlasenici, dok su se na području Sarajeva nalazili logori Kula, Sonja i Digitron. Veći 

logori HVO bili su Heliodrom u Mostaru i logor u kasarni Dretelj u Čapljini. 

U mjestu Čelebići kod Konjica formiran je logor gdje su bili zatočeni građani srpske 

nacionalnosti. 

Dejtonski sporazum 1995. godine donio je mir Bosni i Hercegovini, ali je društveno-

politička struktura zemlje skrojena prema dejtonskom konceptu potvrdila sve posljedice rata u 

Bosni i Hercegovini: ratne linije razgraničenja su postale međuentitetske linije, a potvrđena je 

političko-nacionalna podijeljenost zemlje i društva, kao i tekovine prisilnog protjerivanja 

stanovništva i masovnih progona.

Posebno su izražene psihološke posljedice rata. Ratne traume, počinjeni ratni zločini, genocid, 

protjerivanja, koncentracioni logori, pljačka, nacionalna netrpeljivost i tereti ratne prošlosti 

predstavljaju veliki izazov za bosanskohercegovačko poslijeratno društvo u procesu pomirenja 

i suživota.

ZAPAMTIMO

• U toku agresije na Bosnu i Hercegovinu sistematski je provođena politika prisilnog 

premještanja stanovništva i masovnih progona, radi stvaranja etnički čistog nacionalnog 

prostora. Ovom politikom najteže su bili pogođeni Bošnjaci.

• Osim prisilnog premještanja stanovništva, osnovno obilježje rata bili su i segregacija, 

označavanje stanovništva radi njihova istrebljenja ili protjerivanja, masovni zločini, 

logori, te masovne grobnice.

• Ratne strahote u Bosni i Hercegovini 90-ih godina u mnogočemu su podsjećale na 

fašističke zločine iz Drugog svjetskog rata.

Film U zemlji krvi i meda (2011) filmska je ekranizacija koja u fokus 
dovodi silovanja žena i djevojaka u toku rata. Prema podacima UN-a oko 
12.000 žena je silovano, a podaci EU govore o 20.000 žrtava.

• Međunarodni tribunal za bivšu Jugoslaviju u Hagu i drugi inostrani i domaći sudovi su 

proveli niz suđenja za ratne zločine nakon rata za najviše vojne i političke zvaničnike 

(naredbodavce), ali i izvršioce ratnih zločina.

PONOVIMO

1. Opišite karakter i prirodu rata u Bosni i Hercegovini koristeći brojke!

2. Objasnite politiku prisilnog premještanja stanovništva, kao zločina protiv 

čovječnosti i njenu svrhu!

3. Navedite najveće logore u Bosni i Hercegovini za vrijeme rata?

4. Navedite najznačajnija suđenja ratnim zločincima na Tribunalu u Hagu?

5. Na koji način je Dejtonski mir okončao rat u Bosni i Hercegovini?

URADI SAM

Pogledaj primjer videoanimacije koja prikazuje uzroke rata, rat i genocid u Bosni i 

Hercegovini The Bosnian Genocide: Summary, Facts & Statistics i pomoću online alata 

pokušajte da uradite vlastiti projekt o temi koju dogovorite sa nastavnikom/com. Možete 

pokušati sa online alatom poput: https://www.animaker.com/

http://study.com/academy/lesson/the-bosnian- genocide-summary-facts-statistics.html

file:///F:/AMINA/i%20pomo%C4%87u%20online%20alata%20poku%C5%A1ajte%20da%20uradite%20vlastiti%20projekt%20o%20temi%20koju%20dogovorite%20sa%20nastavnikom/com.%20Mo%C5%BEete%20poku%C5%A1ati%20sa%20online%20alatom%20poput:%C2%A0
file:///F:/AMINA/i%20pomo%C4%87u%20online%20alata%20poku%C5%A1ajte%20da%20uradite%20vlastiti%20projekt%20o%20temi%20koju%20dogovorite%20sa%20nastavnikom/com.%20Mo%C5%BEete%20poku%C5%A1ati%20sa%20online%20alatom%20poput:%C2%A0
file:///F:/AMINA/i%20pomo%C4%87u%20online%20alata%20poku%C5%A1ajte%20da%20uradite%20vlastiti%20projekt%20o%20temi%20koju%20dogovorite%20sa%20nastavnikom/com.%20Mo%C5%BEete%20poku%C5%A1ati%20sa%20online%20alatom%20poput:%C2%A0

PROCESUIRANJE ZLOČINA POČINJENIH U BOSNI I HERCEGOVINI 1992–1995.

Ratne zločine su nakon agresije procesuirali domaći, inostrani i međunarodni 

sudovi. Od međunarodnih sudova posebno se izdvaja Međunarodni krivični tribunal za bivšu 

Jugoslavije (International Criminal Tribunal for the former Yugoslavia, akronim ICTY), koji je 

utemeljen Rezolucijom Vijeća sigurnosti UN-a, od 25. 5. 1993. godine, a počeo je djelovati 

1994. godine. Sjedište Tribunala je u Hagu (Nizozemska), pa se često skraćeno naziva Haškim 

tribunalom za bivšu Jugoslaviju. Tribunal je nadležan za teška kršenja Ženevskih konvencija o 

zaštiti žrtava rata, kršenja zakona i običaja ratovanja, genocid i zločine protiv čovječnosti, 

počinjenih na području bivše Jugoslavije (Hrvatska, BiH, Kosovo) od 1991. godine.

Poster koji nudi nagradu za hvatanje osumnjičenih za ratne zločine u bijegu – Slobodana 
Miloševića, Radovana Karadžića i Ratka Mladića.

OSUĐENI RATNI ZLOČINCI PRED MEĐUNARODNIM KRIVIČNIM

TRIBUNALOM ZA BIVŠU JUGOSLAVIJU U HAGU

 

Suđenje Slobodanu Miloševiću, predsjedniku Srbije, počelo je 2002. 

godine iako Milošević nije priznavao legitimitet Tribunala u Hagu. 

Godine 2004. donesena je međupresuda Miloševiću (paragraf 289) 

prema kojoj je Haški tribunal utvrdio da postoji dovoljno dokaza da je 

u Brčkom, Prijedoru, Sanskom Mostu, Srebrenici, Bijeljini, Ključu i 

Bosanskom Novom počinjen genocid i da je optuženi bio učesnik 

udruženog zločinačkog poduhvata, koji je uključivao rukovodstvo bosanskih Srba, čiji su cilj i 

namjera bili da se djelomično unište bosanski muslimani kao grupa. Presuda nije izrečena do 

kraja jer je Milošević umro u pritvoru 2006. godine.

Radovan Karadžić, osnivač i predsjednik SDS-a,  predsjednik RS-a i 

vrhovni komandant njenih oružanih snaga do jula 1996. godine. Suđenje 

Karadžiću počelo je tek 2008. godine jer se dugo vremena skrivao u 

Beogradu pod lažnim identitetom. Pravosnažnom presudom koja je 

izrečena 2019. godine osuđen je za genocid u Srebrenici 1995. godine, 

zločine protiv čovječnosti (progone, istrebljivanje, ubistvo, deportaciju, 

nehumana djela – prisilno premještanje) i kršenje zakona ili običaja ratovanja (ubistvo, 

terorisanje, protivpravne napade na civile i uzimanje talaca) na doživotnu kaznu zatvora.

Suđenje Ratku Mladiću, glavnom zapovjedniku Vojske Republike 

Srpske, počelo je tek 2011. godine jer se do hapšenja skrivao u Srbiji. 

Prvostepenom presudom izrečenom 22. novembra 2017. godine osuđen 

je na kaznu doživotnog zatvora za zločine genocida, za progon, 

istrebljenje, ubistvo, deportacije i prisilna premještanja kao zločine protiv 

čovječnosti, te za zločine ubistva, teroriziranja, napada na civile i 

uzimanje talaca, kao i kršenja prava i običaja ratovanja. Žalbeno vijeće Međunarodnog 

rezidualnog mehanizma za krivične sudove je 2021. godine potvrdilo presudu Pretresnog vijeća 

u predmetu  Ratko Mladić.

  Jovica Stanišić                  Franko Simatović 

Jovica Stanišić  bio je načelnik Službe državne bezbednosti (SDB) Ministarstva unutrašnjih 

poslova (MUP-a) Republike Srbije. 

Franko Simatović bio je zaposlen u Drugoj upravi Službe državne bezbednosti (SDB) 

Ministarstva unutrašnjih poslova (MUP-a) Republike Srbije. 

Pravosnažnom presudom Međunarodnog rezidualnog mehanizma za krivične sudove, Stanišić 

i Simatović osuđeni su na 15 godina zatvora. Kao pripadnici udruženog zločinačkog 

poduhvata, Stanišić i Simatović odgovorni su za zločine koje su srpske snage počinile tokom 

1992. godine u Bijeljini, Zvorniku, Bosanskom Šamcu, Doboju i Sanskom Mostu, kao i za 

zločine na Godinjskim Barama u Trnovu (juli 1995. godine) i u Sanskom Mostu (septembar 

1995. godine) te za ubistvo počinjeno u Daljskoj planini u Hrvatskoj u junu 1992. godine.

Stanislav Galić, bio je komandant Sarajevsko-romanijskog korpusa VRS u 

periodu od septembra 1992. do augusta 1994. godine. Pravosnažno je 

osuđen na doživotnu kaznu zatvora za širenje terora među civilnim 

stanovništvom (kršenje zakona ili običaja ratovanja), ubistvo i nehumana 

djela (zločin protiv čovječnosti). Galić je direktno odgovoran za kampanju 

granatiranja i snajperskog djelovanja, ubijanje civila u Sarajevu, 

uključujući i zločin na pijaci Markale (5. februara 1994. godine, kada je ubijeno 68 civila). 

 

Dragomir Milošević, komandant Sarajevsko-romanijskog korpusa VRS-a 

od 10. augusta 1994. godine do kraja rata. Pred Haškim tribunalom 

pravosnažno je osuđen na 29 godina zatvorske kazne za zločine protiv 

čovječnosti, kršenje zakona i običaja ratovanja, uključujući terorisanje 

građana Sarajeva. Posebno je bila izražena kampanja artiljerijskog i 

minobacačkog granatiranja, kao i upotreba modifikovanih aviobombi protiv civilnog 

stanovništva u Sarajevu. Napadi su bili namjerni, neselektivni i nesrazmjerni, a njihova 

posljedica je bila ubijanje i ranjavanja više hiljada civila. 

Milomir Stakić, osuđeni ratni zločinac pred Međunarodnim krivičnim 

tribunalom za bivšu Jugoslaviju u Hagu na kaznu zatvora u trajanju od 40 

godina za zločine počinjene nad civilnim stanovništvom Prijedora. U 

Stakićevoj zoni odgovornosti, u periodu u kojem je obnašao funkciju 

predsjednika Skupštine opštine Prijedor i opštinskog Kriznog štaba (ratnog 

predsjedništva), ubijeno je 3.173 civila, protjerano preko 50.000 Bošnjaka i Hrvata, te su 

osnovani logori Omarska, Keraterm i Trnopolje gdje je u nehumanim uslovima zatočeno na 

hiljade Bošnjaka i Hrvata. 

Dario Kordić, jedan od predsjednika HDZ-a, potpredsjednik i član 

predsjedništva HZHB-a. Planirao je, poticao i naređivao kaznena djela u 

srednjoj Bosni u općinama Travnik, Vitez, Busovača i Kiseljak. Osuđen je 

na kaznu od 25 godina zatvora, pored ostalog, i za zločine počinjene nad 

civilnim bošnjačkim stanovništvom sela Ahmići (Vitez) 16. aprila 1993. 

godine. Kao zapovjednik HVO-a odgovoran je za smrt 116 civila u selu Ahmići. Odslužio je 

2/3 kazne i 2014. godine je pušten iz zatvora.

Hazim Delić, u periodu od maja do decembra 1992. godine bio je zamjenik 

komandanta, a potom komandant logora Čelebići. Pravosnažno je osuđen 

na 18 godina zatvora zbog hotimičnog lišavanja života, mučenja, 

nanošenja velikih patnji ili teških povreda, nečovječno postupanje prema 

zatvorenicima srpske nacionalnosti (teške povrede Ženevskih konvencija).  

ZADACI ZA AKTIVNO UČENJE

Pogledati videomaterijale sa priznavanjem odgovornosti za ratne zločine, Biljane Plavšić, 

Dražena Erdemovića i Momira Nikolića. Učenici mogu pogledati videomaterijale u grupama 

ili zajedno.

International Criminal Tribunal for the former Yugoslavia (ICTY) YouTube kanal.

Videopriznanje Dražena Erdemovića

Link: https://www.youtube.com/watch?v=P4NQ3dtV8TI  

  

Videopriznanje Biljane Plavšić

Link: https://www.youtube.com/watch?v=Gzqlkj1RWrc&t=304s

 

Videopriznanje Momira Nikolića

Link: https://www.youtube.com/watch?v=1YdYqe247tg

1. Za koje zločine osobe sa videosnimka priznaju svoju odgovornost?

2. Na koji način to opisuju?

3. Zašto je bitno postojanje sudova za ratne zločine i njihovo procesuiranje?

4. Zbog čega je važno utvrditi pojedinačnu odgovornost za određeni zločin te kazniti 

odgovorne?

https://www.youtube.com/watch?v=P4NQ3dtV8TI
https://www.youtube.com/watch?v=Gzqlkj1RWrc&t=304s

PROJEKTNA NASTAVA 1

Usmena historija

Učenici će pripremiti istraživanje o sjećanjima na vrijeme opsade Sarajeva. Nastavnik će u

pripremi za istraživanje objasniti učenicima pojam usmene historije.

Usmena historija jest bilježenje i analiza usmenih iskaza o prošlosti. Obuhvaća različite

oblike. Može se usredotočiti na:

• kolektivno znanje o prošlosti koje se prenosi s ranijih generacija (usmena tradicija),

• pripovijedanje o događajima tijekom života pojedinaca koji su utjecali na njegov život i dali

mu smisao (usmena biografija),

• osobna prisjećanja pojedinaca o određenim događajima, pitanjima ili proživljenim

iskustvima u nekom razdoblju njihove prošlosti,

• usmene iskaze očevidaca koji su zabilježeni tijekom ili neposredno nakon nekog dogaðaja.

Usmena se historija uglavnom koristi u dvije različite svrhe. Prvi je pomoć pri rekonstrukciji

prošlosti: saznati kako je bilo biti običan vojnik u rovovima, ili izbjeglica koji luta Europom

1945. godine ili saznati kako je kontracepcija utjecala na život neke mlade majke. Druga je

svrha shvatiti kako su ljudi interpretirali prošlost. Usmeni nam izvori govore ne samo što su

ljudi radili, što su vidjeli i što im se dogodilo, oni nam također govore što su ljudi mislili i

osjećali, što su vjerovali da čine i zašto, što su htjeli učiniti, i (jednako važno) što sada misle

da su učinili. (...) Nastavnici historije često razmišljaju o usmenoj historiji uglavnom kao o

procesu poticanja učenika da intervjuiraju ljude (obično roditelje, bake i djedove, susjede i

poznate ljude u svojoj lokalnoj sredini) o određenom događaju ili životnom iskustvu. Kao

takva, usmena se povijest često shvaća kao korisna, ali vjerojatno dodatna aktivnost u 

kurikulumu historije i uglavnom je ograničena na društvenu ili čak lokalnu historiju.

 (Robert Stradling, Poučavanje evropske povijesti 20. stoljeća, Zagreb 2003., 215)

Učenici će dobiti zadatak da intervjuiraju jednu osobu, člana uže ili šire porodice, prijatelja,

komšiju i sl. koji su živjeli u Sarajevu tokom opsade. Intervjui trebaju da imaju

jednaka pitanja da bi poređenje dobijenih odgovora bilo lakše i da bi se dobili što bolji

rezultati analize.

1. Godine ispitanika:

2. Spol ispitanika: M/Ž

3. Gdje ste živjeli prije rata (država, grad i naselje)?

4. Koliko ste godina imali kada je počeo rat?

5. Na koji način se sjećate početka rata i opsade Sarajeva?

6. Da li ste zbog opsade Sarajeva morali promijeniti mjesto svog stanovanja i zašto?

7. Da li je i na koji način prostor u kojem ste živjeli bio direktno izložena meta?

8. Koliko je bilo često granatiranje u Vašem naselju?

9. Da li je Vaše naselje bilo izloženo snajperskoj vatri?

10. Da li se sjećate kojim projektilima je gađano Vaše naselje?

11. Gdje ste se sakrivali od granatiranja?

12. Koliko često ste imali električnu energiju kod kuće?

13. Šta ste koristili kao izvor svjetla?

14. Koliko često ste imali vodu kod kuće?

15. Gdje ste išli u opskrbu vodom?

16. Koliko je izvor vode bio udaljen od Vašeg mjesta stanovanja?

17. Na koji način ste dopremali vodu?

18. Koliko često ste imali zemni gas kod kuće?

19. Šta ste koristili kao sredstvo za grijanje?

20. Šta ste koristili kao sredstvo za kuhanje hrane?

21. Ako ste koristili peć na loženje, šta je bio materijal za ogrjev?

22. Da li ste dobivali humanitarnu pomoć?

23. Šta ste obično dobivali u humanitarnoj pomoći?

24. Koja su bila najčešća jela koja ste jeli?

25. Šta je bilo vaše omiljeno jelo?

26. Šta Vam je od hrane najviše nedostajalo?

27. Šta niste voljeli da jedete?

28. Sjećate li se svojih komšija i da li ste se i na koji način međusobno pomagali?

29. Da li se sjećate pripadnika međunarodnih organizacija/mirovnih snaga i kakva je bila

      njihova uloga tokom opsade Sarajeva?

30. Da li se sjećate kulturnog života tokom opsade Sarajeva, šta Vam je ostalo

       najupečatljivije u vezi sa kulturom?

31. Koji je najupečatljiviji događaj tokom opsade Sarajeva kojeg se najviše sjećate?

Nastavnik i učenici mogu zajednički analizirati pitanja pripremljena za intervju te neka pitanja

promijeniti prema vlastitim kriterijima. Analizu intervjua koje su učenici obavili moguće je 

provesti zajednički u razredu ili organizirati po grupama, pri čemu svaka grupa priprema 

prezentaciju svojih zaključaka. Tokom analize, učenici trebaju uporediti odgovore na 

postavljena pitanja, te razmotriti u kojoj su mjeri slični, a u kojoj se razlikuju. 

Obratiti pažnju: 

Da li neki odgovori ovise o starosti ili spolu ispitanika?

Da li neki od odgovora ovise o tome u kojem dijelu grada su ispitanici živjeli? 

Koliko je ispitanicima bilo teško prisjetiti se nekih odgovora? 

Kakve emocije su vladale tokom vođenja intervjua?

Nakon prezentacije rezultata intervjua organizirati zajedničku diskusiju o pitanjima:

Kakva su sjećanja na opsadu Sarajeva?

Zašto je bitno sjećati se opsade Sarajeva i kakvu nam ona lekciju daje?

Da li su sjećanja na opsadu Sarajeva dovoljno prisutna u svakodnevnom životu danas?

Obraditi dobijene rezultate anketa i pripremiti prezentaciju Opsada Sarajeva po sjećanjima 

njenih savremenika.

U procesu evaluacije zadatka procijeniti koliko se vlastita slika o opsadi Sarajeva izmijenila 

zahvaljujući rezultatima istraživanja. Koliko novih saznanja se dobilo na ovaj način i zašto je 

važna usmena historija?

PROJEKTNA NASTAVA 2.

Istraživanje lokalne historije: Spomenici opsadi Sarajeva i značajnim ličnostima u mom naselju

Učenici će pripremiti i provesti istraživanje o spomenicima posvećenim vremenu opsade koji 

se nalaze u njihovom naselju ili naselju gdje je smještena škola. U pripremi istraživanja 

nastavnik će im prezentirati materijale o spomenicima/spomen-pločama podignutim u 

Sarajevu.

1. Spomen-obilježja pripadnicima Armije Republike Bosne i Hercegovine

Navedena spomen-obilježja sastoje se od bakarnih ploča sa imenima stradalih pripadnika

Armije Republike Bosne i Hercegovine, njihovom godinom rođenja i godinom smrti.

Spomen-obilježje poginulim pripadnicima Armije RBiH ispred

Filozofskog fakulteta u Sarajevu.



92

2. Spomen-obilježja posvećena civilnim žrtvama

Spomen-ploče su izrađene od bijelog kamena na mjestima stradanja civila. Na ovim 

spomenicima uklesan je sljedeći tekst: Na ovom su mjestu srpski zločinci (datum) ubili (broj) 

građana Sarajeva. Rahmet, pokoj i šutnja mrtvima. Proučite Fatihu i pomolite se.

Pamtite i opominjite. Građani Sarajeva

(Spomen-ploča ubijenim građanima Sarajeva u redu za hljeb 27. 5. 1992. godine u Ulici Vase

Miskina (danas Ulica Ferhadija) (preuzeto sa https://kulturasjecanja.org/en/sarajevo-

memorialplaque-to-citizens-killed-in-the-bread-queue-massacre/)



93

3. Sarajevske ruže

Sarajevske ruže su autentična obilježja u spomen ubijenim građanima tokom opsade Sarajeva. 

Nastale su tako što su krateri od granata na asfaltnim pločnicima nakon rata popunjeni masom 

crvene boje. Simbolično su nazvane Sarajevske ruže jer su podsjećale na ružu otrgnutih latica, 

simbolizirajući prolivenu krv nevinih civila. Te crvene Sarajevske ruže koje su simbol 

stradanja, uklanjaju se s vremenom tako da ih je danas sve manje.

Učenici trebaju da istraže da li se neki od navedenih tipova spomenika nalazi u blizini njihove 

škole ili u naselju u kojem žive. Potrebno je da dokumentiraju navedeni spomenik, tako što će 

precrtati ili uslikati njegov izgled i prepisati tekst koji se nalazi na spomen-ploči, te pokušati 

pronaći više informacija o navedenom spomeniku.

Potrebno je odgovoriti na pitanja:

1. Kome je spomenik posvećen?

2. Za koji se period/datum odnosi?

3. Kada je spomenik podignut?

4. Ko je podigao spomenik?

5. Kakva se poruka nalazi na samom spomeniku?

6. U kakvom se stanju spomenik danas nalazi?

Obratiti pažnju i na nazive ulica ukoliko se zovu po nekoj osobi koja se istakla u odbrani 

Sarajeva tokom rata 1992–1995. Istražiti biografiju te osobe i rezultate pripremiti u prezentaciji.

Učenici ovaj istraživački projekat mogu raditi individualno ili u grupama.

Svaka grupa prezentira rezultate svoga istraživanja te ih dovodi u vezu sa ranije usvojenim 

znanjima o opsadi Sarajeva (hronologija, vojno-politički aspekti i sl.) Nakon prezentacija u 

razredu se može organizirati diskusiju o značaju spomenika i sjećanja na opsadu Sarajeva.

Moguća pitanja za diskusiju:

1. U kojoj mjeri su učenici ranije poznavali ove spomenike i da li su ih uopće primjećivali?

2. Koliki je značaj postojanja ovih spomenika u očuvanju sjećanja na period opsade Sarajeva?

3. Zbog čega se trebamo sjećati opsade Sarajeva danas?

RJEČNIK MANJE POZNATIH POJMOVA I SKRAĆENICA

A

Aspekt – gledište, stajalište, stanovište

Akt – službeni spis, dokument, djelo, čin

Agresija – Upotreba oružane sile koju jedna država primijeni protiv suvereniteta, teritorijalnog 

integriteta ili političke nezavisnosti druge države, na način suprotan Povelji Ujedinjenih nacija 

i duhu međunarodnog prava, predstavlja kršenje temeljnih načela međunarodnog poretka 

Aneks – (lat. annexus - nastavak, dodatak, prilog) dodatak nekom glavnom dokumentu, 

ugovoru, zakonu ili izvještaju, koji sadrži dodatne informacije, pojašnjenja, izmjene ili dopune.

ARBiH – Armija Republike Bosne i Hercegovine 

Autonomna oblast – samostalna, nezavisna, zasebna oblast

Autonomna pokrajina Zapadna Bosna – međunarodno nepriznata paradržava unutar Bosne 

i Hercegovine bila je samoproglašena regija u zapadnom dijelu Bosne i Hercegovine, sa 

sjedištem u Velikoj Kladuši, koju je osnovao političar Fikret Abdić tokom rata 1993. godine

B

Bataljon – vojna jedinica, broji 300 do 500 vojnika

Blokada – vojni ili politički potez kojim se ograničava pristup ili kretanje ljudi, resursa, 

informacija ili roba u određenom području. Blokada se obično koristi kao sredstvo pritiska ili 

kao strategija u ratu, političkim sukobima ili kao način za provođenje sankcija.

Barikada – improvizirana prepreka, blokada, barijera od kamenja, vreća pijeska, izvrnutih 

vozila, drveća i slično

C

Civil – svaka osoba koja ne pripada oružanim snagama (Član 50 Dopunskog protokola iz 

Ženevske konvencije) 

Civilna  žrtva  rata – svaka osoba kod koje je u toku rata ili neposredne ratne opasnosti, usljed 

ranjavanja ili nekog drugog oblika ratne torture nastupilo oštećenje organizma, što uključuje 

mentalno oštećenje ili značajno narušavanje zdravlja, nestanak ili pogibiju te osobe

Cisterna – spremnik obično napravljen od metala ili plastike koji se koristi za transport ili 

skladištenje tekućina ili plinova. Najčešće se koristi za prijevoz vode, nafte, plina.

D

Dejtonski mirovni sporazum – opći okvirni sporazum za mir u Bosni i Hercegovini. Potpisan 

u Parizu 14. decembar 1995. godine, a parafiran prije toga 21. novembra 1995. godine u 

američkom gradu Dejtonu (Ohajo). Potpisali ga Alija Izetbegović, predsjednik predsjedništva 

BiH, Slobodan Milošević, predsjednik Republike Srbije i Franjo Tuđman, predsjednik 

Republike Hrvatske. Dejtonskim sporazumom uspostavljen je mir u Bosni i Hercegovini. Dio 

ovog dokumenta je i ustav (Aneks 4) po kojem je BiH transformisana u složenu 

decentralizovanu državu koja se sastoji od dva entiteta: Federacije Bosne i Hercegovine i 

Republike Srpske

Demilitarizacija – razoružavanje pojedinaca ili vojnih organizacija na nekom području

Demilitarizovana zona – područje koje ispunjava sljedeće uvjete: svi borci, pokretno oružje i 

pokretna vojna oprema treba da budu evakuisani; b) nikakve nepokretne vojne instalacije ili 

ustanove ne smiju se koristiti za akte neprijateljstava; c) vlasti ili stanovništvo ne smiju 

preduzimati nikakav neprijateljski akt; d) svaka aktivnost vezana za vojne napore mora prestati. 

(Član 60 Dopunskog protokola I iz Ženevske konvencije).

Demonstracije (lat. demonstratio – pokazivanje, iskazivanje) – javno izražavanje zahtjeva, 

stavova ili raspoloženja građana, najčešće putem protesta, povorki ili mitinga.

Deportacija (lat. deportatio – odvođenje, protjerivanje)  – prisilno premještanje ili protjerivanje 

osoba iz jedne zemlje ili područja, prisilno odvođenje u logore

Deblokada – uklanjanje blokade, oslobođenje od opsade

Disolucija  (lat. dissolutio –  rastvaranje, razgradnja, raspad) naprimjer, disolucija Jugoslavije 

označava proces njenog postepenog političkog i teritorijalnog raspada.

Diplomatija – oblik državnih aktivnosti usmjerenih na odnose s drugim zemljama i 

međunarodnim sudionicima; sposobnost, znanje, vještina i metoda komuniciranja, održavanja 

međunarodnih odnosa, pregovaranja, rješavanja konfliktnih situacija

E

Egzistencija (lat. existentia – postojanje) – pojam koji se odnosi na život, uslove života i borbu 

za opstanak;  opstajanje, življenje.

Embargo – zabrana uvoza i izvoza neke robe, najčešće oružja

Enklava – teritorij, područje, regija ili država, koja je okružena nekim drugim teritorijem ili 

državom

Etničko čišćenje – sistematsko protjerivanje i ubijanje civilnog stanovništva određene etničke 

zajednice sa određenog prostora. Zločini počinjeni  etničkim čišćenjem slični su zločinu 

genocida. Termin etničko čišćenje je široko prihvaćen u javnom prostoru od 90-ih godina XX 

vijeka

Evakuacija – organizirano izlaženje ljudi iz nekog područja, objekta ili ugroženog prostora 

G

Genocid – zločin usmjeren na uništavanje, u cijelosti ili dijelom, neke nacionalne, etničke, 

vjerske ili rasne skupine ubijanjem njezinih članova, nanošenjem teških fizičkih ili psihičkih 

ozljeda, stavljanjem skupine u takve uslove života koji mogu dovesti do njezina uništenja, 

nametanjem mjera što dovode do sprečavanja rađanja u skupini ili prisilnim odvođenjem djece 

u drugu skupinu (Opća skupština UN-a, 9. oktobar 1948. godine)

Granata – projektil koji sadrži eksplozivno punjenje, ispaljuje se iz artiljerijskog ili 

pješadijskog oruđa i oružja. Namijenjen je za uništavanje žive sile, raznih utvrđenja, građevina 

i oklopnih vozila

Geler – dio granate ili bombe;  prilikom eksplozije granata se rasprskava u veliki broj oštrih, 

metalnih dijelova, koji imaju razarajuće posljedice po okolinu

H

HRHB – Hrvatska zajednica Herceg-Bosna, proglašena 18. novembra 1991. godine. Pet dana 

nakon osnivanja HZHB, Vlada SRBiH proglasila je nezakonitom. Nepunu godinu nakon što je 

proglašena HZHB, Ustavni sud BiH donio je odluku o njenoj neustavnosti, dok je Vijeće 

sigurnosti UN-a je potvrdilo da neće priznati nijedan unilateralno proglašen entitet koji 

narušava teritorijalni integritet BiH. Uprkos protivljenju zvaničnih institucija RBiH i Vijeća 

sigurnosti UN-a, 28. augusta 1993. godine HZHB prerasta u HRHB (Hrvatsku Republiku 

Herceg-Bosnu), koja je također bila neustavna i nezakonita.

HVO – Hrvatsko vijeće odbrane, oružane snage HZHB i HRHB

Humanitarna pomoć – kratkoročna materijalna i logistička pomoć kao mjera za zaštite i brige 

za ljude u ugroženim područjima.

Heroj/heroina (grč. hērōs – junak) osoba koja pokazuje izuzetnu hrabrost, požrtvovanost i 

moralnu snagu  u teškim i opasnim situacijama; junak/junakinja npr. u  odbrambenom ratu za 

domovinu.

I

ICTY – Međunarodni krivični tribunal za bivšu Jugoslaviju, utemeljen 25. maja 1993. godine 

rezolucijom Vijeća sigurnosti UN-a. ICTY, poznatiji kao Haški tribunal, prvi je međunarodni 

sud osnovan nakon Drugog svjetskog rata. Sa radom je zvanično prestao 31. decembra 2017. 

godine. No, budući da značajni postupci još uvijek nisu bili završeni – neki su bili u fazi 

žalbenih postupaka (predmeti Karadžić i Mladić), a neki u fazi naloženog ponovnog suđenja 

(predmet Stanišić i Simatović), nadležnosti ICTY-a prenesene su na sedam godina ranije 

uspostavljeni Međunarodni rezidualni mehanizam za krivične sudove u Hagu (IRMCT – 

Rezolucija VS UN br. 1966/2010).

Ideologija  (grč. idea – pojam, zamisao + logos – riječ, govor) – skup ideja, uvjerenja i stavova 

koji oblikuju pogled na svijet, društvo i politiku, te služe kao temelj za djelovanje pojedinaca 

ili grupa

Identifikacija – (lat. identificatio – utvrđivanje istovjetnosti, poistovjećivanje) proces 

utvrđivanja, prepoznavanja ili potvrđivanja istovjetnosti, odnosno tačnog podudaranja s 

određenim kriterijima, osobama, predmetima ili pojavama.

Identitet (lat. identitas – istovjetnost, jednakost) skup osobina, karakteristika i osobnih ili 

kolektivnih obilježja po kojima se pojedinac ili grupa prepoznaje kao jedinstven(a) i razlikuje 

od drugih. Identitet može biti lični (individualni) ili kolektivni (nacionalni, kulturni, vjerski, 

jezički itd.).

Incident – neočekivan događaj, neprijatan slučaj, ispad

Inflacija – opšte povećanje cijena, pad vrijednosti novca

Infrastruktura – odnosi se na osnovne fizičke i organizacijske strukture koje omogućuju 

funkcioniranje društva ili organizacije. To uključuje ceste, mostove, željezničke pruge, zračne 

luke, električne mreže, vodovode, kanalizaciju, telekomunikacijske mreže i druge slične 

sisteme.

Izbjeglica – osoba koja zbog osnovanog straha, kako za biološko preživljavanje sebe i svoje 

porodice, tako zbog straha od progona po nacionalnoj, etničkoj, rasnoj, vjerskoj ili drugoj 

osnovi (pripadnosti određenoj grupi ili političkom mišljenju), pred djelovanjem neprijateljskih 

oružanih snaga ili u toku njih, prisiljena trajno ili na duži rok napustiti područje na kojem je do 

pomenutog trenutka živjela.

J

JNA – Jugoslavenska Narodna Armija;  vojska Socijalističke Federativne Republike 

Jugoslavije (SFRJ), nakon 27. aprila 1992. transformirana u Vojsku Jugoslavije i njene dijelove 

u Bosni i Hercegovini (VRS – Vojska Republike Srpske) i Hrvatskoj (SVK – Srpska vojska 

Krajine). 

K

Kasarna – vojna lokacija na kojoj se nalazi značajan broj ljudstva i/ili značajna količina oružja

Kampanja – niz planiranih aktivnosti koje služe ostvarenju nekog političkog ili marketinškog 

cilja

Kazani – lokalitet u opštini Stari Grad gdje je nekoliko pripadnika 10. brdske brigade, 

predvođenih komandantom Mušanom Topalovićem Cacom izvršilo zločin nad srpskim 

civilima. Dana 26. oktobra 1993. godine organizovana je operacija Trebević 2 u cilju obračuna 

sa odmetnutim  članovima u redovima  Armije RBiH.

Konvoj (franc. convoi – pratnja, kolona)  organizovana grupa vozila, brodova, aviona ili drugih 

sredstava koja se zajedno kreću radi međusobne zaštite, efikasnosti ili sigurnosti, obično pod 

pratnjom i uz posebne mjere koordinacije.

Konsenzus (lat. consensus – saglasnost, složno mišljenje) – slaganje u mišljenju više osoba o 

nekom pitanju.

Konvencija (lat. conventio – dogovor, sporazum) – međunarodni ugovor sklopljen u svečanom 

obliku.

Korpus – velika vojna jedinica, sastavljena od više nižih jedinica, brigada, pukova ili divizija 

i od svih rodova kopnene vojske

L

Likvidacija – smaknuće, pogubljenje, ubistvo jedne ili više osoba

Legalno – u skladu sa zakonom, zakonom dopušten

Legalna vlast – autoritet ili kontrola koja se uspostavlja u skladu s zakonima i ustavom 

određene zemlje ili države. To uključuje vladu i institucije koje su priznate kao legitimne i 

imaju ovlasti da donose i sprovode zakone te upravljaju državnim poslovima.

Legitimnost – zakonitost koja odgovara propisima i pravnim normama

M

Masakr (franc. massacre – pokolj, ubistvo u masi) – krvoproliće, pokolj, masovno ubijanje 

nedužnih ljudi, uz fizičko unakaženje i sakaćenje.

Masovni zločini – teški zločini koji se događaju u velikom obimu, obično protiv civila, te 

rezultiraju masovnim žrtvama. To uključuje genocid, zločine protiv čovječnosti, ratne zločine 

i slične teške zločine koji su počinjeni s namjerom nanijeti štetu ili terorizirati određenu skupinu 

ljudi.

Miting (eng. meeting – sastanak, skup) – javni skup većeg broja ljudi najčešće organizovan 

radi izražavanja političkih stavova, podrške, protesta ili informisanja javnosti o određenim 

pitanjima.

Mobilizacija – čin pripreme za rat ili drugu vanrednu situaciju putem okupljanja i organiziranja 

državnih resursa

Međunarodna zajednica – pojam koji se koristi kao zajednički naziv za nevojne organizacije 

koje djeluju u Bosni i Hercegovini s ciljem ostvarenja održivog mira i stabilnosti

Međunarodni legitimitet – međunarodno priznanje vlastima jedne države

N

NATO (The North Atlantic Treaty Organization) – Sjevernoatlantski savez je politički i vojni 

savez, osnovan 1949. godine i koji do danas ima 30 zemalja članica 

Nelegalno (ilegalno) – nedopušteno, nezakonito, kriminalno, nelegitimno

O

Opsada (opsadni način ratovanja) – djelovanje oružanih snaga prema kojem se određeno 

mjesto nađe u kontinuiranoj izolaciji i pod neprestanim napadom, uz onemogućavanje kretanja 

i snabdijevanja stanovništva energentima, hranom, lijekovima i drugim međusobno povezanim 

uslugama neophodnim za preživljavanje, sa ciljem da ih se prisili na predaju; vrsta 

međunarodno-pravno zabranjenog borbenog dejstva i stanje u kojem je određenom području, 

naselju, mjestu, objektu onemogućena komunikacija sa drugim područjima, a oko kojeg su 

postavljeni položaji neprijateljskih oružanih snaga.

Orden heroja oslobodilačkog rata – najviše vojno odlikovanje  Republike Bosne i 

Hercegovine za vrijeme rata 1992–1995. godine i koje se dodjeljivalo borcima koji su se istakli 

izvanrednim junačkim podvizima u borbi protiv neprijatelja i koji predstavljaju naročit primjer 

junaštva. Orden se može pod istim uslovima dodjeljivati vojnim jedinicama i ustanovama.

P

Paradržavna tvorevina – samoproglašena država, međunarodno nepriznata država

Patriotska liga – osnovana 2. maj 1991. godine. Činili su je patriotski orijentisani građani. 

Patriotska liga je značajna za odbranu grada Sarajeva. Osnivanjem Armije RBiH, Patriotska 

liga prestala je da postoji.

Policijski sat – određeno vrijeme u danu nakon kojeg civili moraju biti u svojim domovima 

zbog elementarnih nepogoda ili ratnih stanja

Poljoprivredne zadruge – organizacije u kojima se poljoprivrednici udružuju kako bi 

zajednički upravljali svojim resursima i djelovali kao jedna jedinica u proizvodnji, distribuciji 

i prodaji poljoprivrednih proizvoda. Zadruge mogu pružiti poljoprivrednicima ekonomske i 

operativne prednosti kroz udruživanje resursa i snaga.

Pravosnažna presuda – sudski nalaz ili odluka koja je konačna i ne može se dalje osporavati 

ili preinačiti putem pravnih postupaka. To znači da su svi pravni koraci u vezi s tom odlukom 

dovršeni i da je presuda konačna.

Projektil (lat. projectile – ono što se baca) – fizičko tijelo, naprava ili složeno sredstvo koje 

gađa neki cilj; može biti ispaljen iz puške (metak, zrno), iz topa (granata), raketnog lansera, iz 

oruđa postavljenog na brodu i slično

Protest – skup, demonstracija,  u kojem grupa osoba otvoreno izražava nezadovoljstvo zbog 

nečega

Prvi korpus ARBiH – jedan od sedam korpusa ARBiH;  imao veliki doprinos u odbrani 

Sarajeva i Bosne i Hercegovine u ratu 1992–1995. godine

R 

Referendum  (lat. referendum – ono što treba iznijeti na razmatranje) – oblik neposrednog 

glasanja ili odlučivanja  građana  o nekom važnom pitanju. Glasanjem za ili protiv, glasači 

prihvataju ili odbijaju neki prijedlog zakona

Reintegracija (lat. reintegratio – ponovno uspostavljanje cjeline) – proces spajanja ili 

obnavljanja jedinstva neke cjeline koja je prethodno bila razdvojena, razbijena ili oštećena. 

Naprimjer, proces vraćanja i ponovnog ujedinjenja dijelova grada Sarajeva koji su tokom rata 

bili pod kontrolom Vojske Republike Srpske i odvojeni od ostatka grada.

Reorganizacija – ponovno uređenje, preuređenje, preuređivanje, preustrojavanje

Republika (lat. res publica – javna stvar) –  oblik državnog uređenja u kojem vlast proizlazi iz 

naroda i u kojem državni organi obavljaju vlast putem izbora

Rezolucija (lat. resolutio – razrješenje, odlučivanje ) – pismeni zaključak ili odluka nekog 

skupa ili političkog tijela

S

Segregacija (lat. segregatio – razdvajanje, odvajanje ) – prostorno odvajanje rasne, etničke ili 

vjerske grupe na temelju diskriminacije

Separatističke težnje – nastojanje da se određena društvena grupa odvoji (separira) od drugih 

društvenih grupa na osnovu različitih kriterija (rasa, religija, nacionalnost)

Sigurne zone UN-a – područja proglašena rezolucijama Vijeća sigurnosti UN-a 819 (april 

1993) i 824 (maj 1993), što je podrazumijevalo da Srebrenica, Sarajevo, Tuzla, Goražde, Bihać 

i Žepa nisu smjeli biti izloženi nikakvom oružanom napadu ili nekom drugom neprijateljskom 

činu. No, kako se tek nakon usvajanja rezolucija razmatrao način njihove implementacije na 

terenu, stjecanjem statusa sigurnih zona nikakve promjene nisu nastupile u praksi. Naprotiv, 

intenzivirani su napadi na sva područja koja su proglašena sigurnim zonama UN-a. 

Snajper – poluautomatske ili puške s klizećim zatvaračem s dugom cijevi i optičkim nišanom

Strategija (grč. strategia – vođstvo, upravljanje vojskom) – postupanje usmjereno ka 

ostvarivanju određenog cilja nakon dužeg planiranja, način ostvarenja nekog cilja

Stratište – mjesto stradanja većeg broja ljudi

T

TORBiH – Teritorijalna odbrana Republike Bosne i Hercegovine bila je prva formalna 

oružana snaga Republike Bosne i Hercegovine na početku rata u Bosni i Hercegovini koja je 

kasnije  transformirana je u Armiju RBiH 

Talac – osoba zadržana kao zarobljenik protiv svoje volje, svojim životom garantuje ispunjenje 

nekog dogovora

Teško naoružanje – svi tenkovi i oklopna vozila, sve oružje kalibra od 75 mm i iznad (osim 

protivzračnog oruđa) i svi minobacači kalibra 81 mm i iznad

Tribunal – specijalizirani sud koji se bavi onim pitanjima ili područjima za koje je uspostavljen

U

Udruženi zločinački poduhvat (UZP) – prema Međunarodnom kaznenom pravu kaznenoj 

odgovornosti podliježu samo pojedinci, međutim Međunarodni sud u Hagu je primijenio 

doktrinu  UZP-a poznatu na Nirnberškom procesu. To znači da su zločini počinjeni kao 

individualna djela, ali u okviru zajedničkog, dobro planiranog zločinačkog cilja. Zločini  

počinjeni na prostoru bivše Jugoslavije, a naročito u Bosni i Hercegovini bili su dio državnih 

projekata, uz učestvovanje i koordinaciju najviših državnih i vojnih funkcionera.

Ultimatum (lat. ultimatum – posljednji, krajnji) – u političkom i diplomatskom smislu  konačni 

zahtjev koji se mora ispuniti u određenom vremenskom roku, a iza njega stoji prijetnja koja će 

se provesti  ako se zahtjev  ne ispuni; posljednji uslov za zaključenje nekog sporazuma.

UNPROFOR – engl. United Nations Protection Force, Zaštitne snage Ujedinjenih nacija 

formirane u februaru 1992. godine u vezi s planom Ujedinjenih nacija za održavanje mira, 

odnosno izvršenja Sarajevskog sporazuma o prekidu vatre u Republici Hrvatskoj. Od juna 

1992. godine mandat je proširen na Bosnu i Hercegovinu, a od decembra iste godine i na 

Makedoniju. 

UNHCR – engl. United Nations High Commissioner for Refugees, globalna organizacija 

posvećena spašavanju života, zaštiti prava i izgradnji bolje budućnosti za izbjeglice

V

Vance-Ovenov plan – kreiran u januaru 1993. godine, jedan u nizu neuspjelih pokušaja 

međunarodne zajednice da zaustavi agresiju na BiH. Plan je dobio ime po članovima kontaktne 

grupe Cyrus Vance i  David Owen i predviđao je podjelu BiH na deset kantona.

VRS – Vojska Republike Srpske nastala 12. maja preimenovanjem dijelova Vojske Jugoslavije, 

odnosno 2. i 4. vojne oblasti JNA na području Bosne i Hercegovine, pod čiju komandu su 

početkom agresije već bile stavljene sve naoružane neregularne srpske snage i dijelovi TO u 

općinama pod vlašću SDS-a.

Z

Zelene beretke – vojne jedinice osnovane 10. juna 1991. godine, čiji su patriotski orijentisani 

građani organizirani s ciljem odbrane zemlje. 

Zlatni ljiljan – ratno priznanje dodjeljivano pripadnicima Armije Republike Bosne i 

Hercegovine koji su pokazali ličnu hrabrost, požrtvovanost i lični doprinos u borbi za odbranu 

i oslobođenje Bosne i Hercegovine,  odnosno koji su se naročito istakli u oružanom 

suprotstavljanju agresoru, ili koji su dali doprinos  proširenju slobodnih dijelova Bosne i 

Hercegovine tokom rata od 1992. do 1995. godine. Ukupan broj nosilaca ovog priznanja iznosi 

1742 borca i oficira ARBiH.

Zlatna policijska značka – najviše ratno priznanje koje se dodjeljivalo pripadnicima MUP-a 

RBiH za naročite zasluge. Tokom agresije na Bosnu i Hercegovinu 443 pripadnika policijskih 

snaga su dobila ovo priznanje, od toga 327 odlikovano je posthumno.

Ž

Živi štitovi – namjerno stavljanje civila blizu ili ispred vojne mete da bi se spriječio napad 

neprijatelja; upotreba ljudskih štitova je zabranjena Ženevskim konvencijama

Ženevska konvencija – četiri sporazuma iz međunarodnog zakona koji se odnose na  postupak 

prema civilima  i ratnim zarobljenicima

https://hr.wikipedia.org/wiki/Civili
https://hr.wikipedia.org/wiki/%C5%BDenevska_konvencija

